
Улсын Их Хурлын 2004 оны намрын ээлжит чуулганы 12 дугаар сарын 31-ний өдөр /Баасан гариг/-ийн хуралдаан 15 цаг 40 минутад эхлэв.


Хуралдааныг Улсын Их Хурлын дарга Н.Энхбаяр нээж, ирц, хэлэлцэх асуудлыг танилцуулав.  


Нэгдсэн хуралдаанд ирвэл зохих 74 гишүүнээс 40 гишүүн ирж, 54.0 хувийн ирцтэй байв. Үүнд:


Чөлөөтэй: Н.Батбаяр, Сүх.Батболд, Ц.Баярсайхан, Н.Баяртсайхан, С.Баярцогт, Т.Ганди, Л.Гүндалай, Ж.Наранцацралт, Т.Очирхүү, С.Оюун, Ч.Улаан, У.Хүрэлсүх, Ц.Шаравдорж, Б.Эрдэнэбат


Өвчтэй: Р.Раш, Д.Одхүү


Тасалсан: Р.Бадамдамдин, Т.Бадамжунай, Б.Батбаатар, Б.Батбаяр, Х.Баттулга, Ж.Батхуяг, Э.Бат-Yүл, Д.Бат-Эрдэнэ, Л.Гансүх, Л.Гантөмөр, Д.Ганхуяг, А.Мурат, Л.Пүрэвдорж, Я.Санжмятав, Ц.Сүхбаатар, А.Цанжид, Б.Цэрэнбалжир, Р.Эрдэнэбүрэн

 
Нэг.Засгийн газрын мэдээлэл. /Гадаад хэргийн сайд Ц.Мөнх-Оргилын мэдээлэл/


Мэдээлэл хийхтэй холбогдуулан Гадаад хэргийн дэд сайд А.Баттөр, Төрийн нарийн бичгийн дарга Р.Алтангэрэл, Хөрш орнуудын газрын захирал О.Энхтөр, эрх зүй, консулын газрын захирал Б.Алтангэрэл, Төрийн захиргааны удирдлагын газрын захирал Б.Ганболд, Европ, Араб, Африкийн газрын захирал Л.Удвал нар оролцов.


Мэдээллийг Гадаад хэргийн сайд Ц.Мөнх-Оргил хийв.


Мэдээлэлтэй холбогдуулан УИХ-ын гишүүн Н.Энхболд, Л.Одончимэд, А.Бакей, Б.Эрдэнэсүрэн, Д.Дэмбэрэл, Ч.Авдай, Г.Адъяа, К.Сайраан, Д.Одбаяр нарын асуусан асуултад Ц.Мөнх-Оргил, Б.Алтангэрэл, О.Энхтөр, Б.Ганболд нар хариулт өгөв.


Мэдээлэл 17 цаг 35 минутад дуусав.


Хоёр.Монгол Улсын цөмийн зэвсгээс ангид байх тухай хуулийг хэрэгжүүлэх талаар өнгөрсөн хугацаанд хийсэн бодитой ажил, үр дүн, цаашид төлөвлөж байгаа арга хэмжээний талаар УИХ-ын гишүүн Р.Амаржаргалын асуулга


Асуулгатай холбогдуулан Гадаад хэргийн сайд Ц.Мөнх-Оргил мэдээлэл хийв. 


Мэдээлэлтэй холбогдуулан УИХ-ын гишүүн Р.Амаржаргал, Б.Жаргалсайхан нар санал хэлэв.


Улсын Их Хурлын дарга Н.Энхбаяр «Чингис хаан» нэр, Чингис хааны хөргийг хэрэглэх тухай, «Чингис хаан» нэр, Чингис хааны хөргийг ашигласны төлбөрийн тухай хуулиудын төслийг хууль санаачлагчид нь буцаах,  Нийтээр тэмдэглэх баярын болон тэмдэглэлт өдрүүдийн тухай хуульд нэмэлт оруулах тухай хуулийн төслийг хууль санаачлагчид нь буцаах, Тогтоолын хавсралтад өөрчлөлт оруулах тухай УИХ-ын тогтоолын төслийг төсөл санаачлагчид нь буцаах, Зарим хүмүүст тэтгэлэг олгох тухай УИХ-ын тогтоолын төслүүд, Даатгалын тухай хуульд өөрчлөлт оруулах тухай хууль, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслүүдийн эцсийн найруулгыг тус тус уншиж танилцуулав.


Эцсийн найруулгатай холбогдуулан санал хэлэх гишүүд байхгүй байв.


УИХ-ын гишүүд дээрх тогтоол, хуулийн төслийн эцсийн найруулгуудыг сонсов.


Энэ өдрийн хуралдаан 18.00 цагт өндөрлөв.

ТАНИЛЦСАН:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА Н.ЛУВСАНЖАВ

ТОВЧ ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН БИЧГИЙН ДАРГА Ц.НАРАНТУЯА

УЛСЫН ИХ ХУРЛЫН 2004 ОНЫ НАМРЫН ЭЭЛЖИТ ЧУУЛГАНЫ 12 ДУГААР САРЫН 31-НИЙ ӨДӨР /БААСАН ГАРИГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Н.Энхбаяр:
-Их Хурлын гишүүдийнхээ энэ өдрийн амар амгаланг айлтгая. Их Хурлын гишүүдэд мөн радио сонсогч нийт олон түмэндээ шинэ жилийн мэндийг дэвшүүлж хамгийн сайн сайхныг хүсэн ерөөе. 


УИХ-ын чуулганы 12-р сарын 31-ний өдрийн нэгдсэн хуралдаанаар Засгийн газрын мэдээллийн цагаар Гадаад хэргийн сайд Мөнх-Оргилын «Дипломат албаны бодлогын асуудал» сэдвээр мэдээллийг сонсоно. Мөн УИХ-ын гишүүн Амаржаргалаас Монгол Улсын цөмийн зэвсгээс ангид байх тухай хуулийг хэрэгжүүлэх талаар өнгөрсөн хугацаанд хийсэн бодитой ажил, үр дүн цаашид төлөвлөж байгаа арга хэмжээний талаар, мөн УИХ-ын гишүүн Ламбаагаас Дипломат албаны боловсон хүчний бодлогын талаар Засгийн газарт тавьсан асуулгад Гадаад хэргийн сайд Мөнх-Оргил хариулт өгөх болно. Ингээд Гадаад хэргийн сайд Мөнх-Оргилыг индэрт урьж байна.


Ц.Мөнх-Оргил:
-Монгол Улсын тусгаар тогтнол бүрэн эрхт байдлыг улс төр, дипломатын аргаар хангах, улс орны нийгэм, эдийн засгийн хөгжилд таатай гадаад орчныг бүрдүүлэх эрхэм зорилгыг удирдлага болгон Монгол Улсын дипломат алба үйл ажиллагаагаа явуулж, өөрийн цагийн дуудлагад нийцүүлэн өөрчлөгдөн шинэчлэгдэж ирсэн. 


Монгол төрийн эртний болоод үндсэн механизмуудын нэг болох дипломат алба нь улс орны хөгжлийн үе шатуудад боловсронгуй болон хөгжин дэвшсээр эдүгээ төрийн мэргэшсэн тусгай алба болон бэхжин хөгжиж байна. 


Монгол Улс 1947 оноос эхлэн мэргэжлийн дипломатуудаа ЗХУ-ын Москва хотын олон улсын харилцааны дээд сургуульд бэлтгэж эхэлсэн түүхтэй. Өнгөрсөн зууны сүүлийн хагаст Монгол улсын дипломат албыг энэ сургууль төгсөгчид үндсэнд нь гүйцэтгэж байсны зэрэгцээ тэр үеийн социалист орнуудад олон улсын харилцааны мэргэжлээр цөөн тооны боловсон хүчин мөн бэлтгэгдэж байсан. Тухайн цаг үедээ гадаад харилцааны цар хүрээ харьцангуй хумигдмал, үзэл суртлын хүлээсэнд баригдсан байсан хэдий ч тэр үеийн дипломатууд цаг үеийнхээ гадаад бодлогын үйл ажиллагааг мэргэжлийн өндөр түвшинд гүйцэтгэж олон улсын тавцанд Монгол орны нэр төрийг мандуулж явсан жинхэнэ мэргэшсэн туршлагатай төрийн элч нар байлаа.


Энэ нь нэг талаас тухайн дипломатуудын өөрийн уйгагүй нөр хөдөлмөрийн үр өгөөж боловч нөгөө талаас дипломат албаны боловсон хүчний оновчтой цэгц бодлогын үр дүн байсан гэж үзэх үндэстэй юм. Залуу боловсон хүчний мэргэших чиглэлийг эртнээс зөв тогтоон зүглүүлдэг, мэргэжил дээшлүүлэх давтан сургалт төлөвлөгөөтэй тасралтгүй явагддаг, ахмад залуу үеийн холбоо нягт, албан тушаалд өсөн дэвших шалгуур тодорхой бөгөөд босго өндөр, албан тушаал ахиж мэргэжлийн карьер хөөдөг жинхэнэ мэргэшсэн алба байлаа. 


Энэ нь дипломатуудын ярьдагчлан дипломат албаны хөгжлийн алтан үе байсан бөгөөд Гадаад явдлын яамны сайдаар олон жил үр бүтээлтэй ажилласан Дүгэрсүрэн агсны гавьяа зүтгэлийн үр шим юм. Энэ үр шим өнөөдөр ч үр ашгаа өгсөөр байна. Зах зээлийн эдийн засаг бүхий ардчилсан нийгэмд шилжих он жилүүдэд Монгол улсын гадаад харилцаа улам өргөжин тэлж, гадаадын улс орнууд болон олон улсын байгууллагуудтай хөгжүүлж буй хамтын ажиллагаа эрс идэвхжсэнээр дипломат албаны үйл ажиллагааны хүрээ өргөжин тэлж зорилт нь улам нарийн төвөгтэй болж үүрэг хариуцлага нь байнга өсөн нэмэгдсэн. Энэ нь Монгол улсын дипломат албыг илүү боловсронгуй прагматик болгох үр өгөөжийг нэмэгдүүлэх олон нийтэд илүү нээлттэй болгох үүднээс түүний эрх зүйн зохицуулалтыг боловсронгуй болгох, боловсон хүчний оновчтой бодлого боловсруулан хэрэгжүүлэх, дипломатуудын мэргэжлийн болон нийгэм, эдийн засгийн асуудлуудыг шийдвэрлэх зэрэг бодлогын болон зохицуулалтын шинэчлэлт хийхийг шаардсан.


1990 оноос хойш дипломат албыг боловсронгуй болгох чиглэлээр үе шаттай тодорхой арга хэмжээ авч хэрэгжүүлж байна. 2000 онд дипломат албаны тухай Монгол улсын хуулийг баталсан нь энэ салбарт хийсэн томоохон эрх зүйн шинэчлэлт болсон. Монгол улсын гадаад бодлогын нэгдмэл, залгамж чанарыг хангах зарчмыг хуульчлан баталгаажуулсны зэрэгцээ дипломат албаны эрх зүйн зохицуулалтыг боловсронгуй болгож ялангуяа дипломат ажилтнуудын эрх зүйн байдал, мэргэжил, мэргэшил, гадаад хэлний мэдлэгийн талаар олон улсын жишигт нийцсэн өндөр шалгуур тогтоож, 1996 онд хүчингүй болгосон дипломат цолыг сэргээн дипломат албыг төрийн тусгай албаны ангилалд оруулж дипломат албанд ажиллагсдын үүрэг хариуцлагыг өндөржүүлсэн ач холбогдолтой болсон баримт бичиг юм.


Дипломат албаны боловсон хүчний бодлогын төлөвлөлтийг боловсронгуй болгох, урт дунд хугацааны төлөвлөлт, ойрын зорилтын тодорхойлоход Төрийн албаны тухай хууль, Дипломат албаны тухай хууль, Төсвийн байгууллагын удирдлага, санхүүжилтийн тухай хууль, түүнчлэн Төрийн албаны шинэчлэл хөтөлбөр чухал ач холбогдолтой эрх зүйн зохицуулалт юм. Монгол улсын дипломат албаны өнөөгийн дүрх, түүнд хийгдэж буй өөрчлөлт шинэчлэлтээр тодорхойлогдож байгаа бөгөөд энэ нь эерэг болон сөрөг талуудыг агуулж байна.


Дипломат алба Монгол улсын төрийн албаны нэг салаа мөчрийн хувьд төрийн албаны шинэчлэлийн хөтөлбөрт бүрэн хамрагдаж дипломатууд төрийн нийт албан хаагчдын нэгэн адилаар хууль эрхийн баталгаат орчинд ажил үүргээ гүйцэтгэж мэргэжил дээшлүүлэх, давтан сургалт болон нийгмийн хангамжид хамрагдах зэрэг баталгаагаар хангагдах болсон нь эерэг талтай юм.


Дипломат албанд орж ажиллах хүсэлтэй иргэдийг чөлөөтэй, нээлттэй, шударга өрсөлдөөний зарчим дээр мэдлэг, боловсрол, чадвараар нь уралдуулан хуулийн хүрээнд сонгон шалгаруулан авч байгаа нь дипломат албыг өндөр мэдлэгтэй, залуу чадварлаг боловсон хүчнээр сэлбэх, зөвхөн гадаад харилцааны мэргэжлээр явцууралгүй, хууль эрх зүй, худалдаа-эдийн засаг, мэдээллийн технологи зэрэг шинэ боловсон хүчнээр бэхжүүлэхэд үр дүнгээ өгч байна. Сүүлийн 4 жилд сонгон шалгаруулалтаар 36 залуу дипломатуудыг ажлын байраар хангаад байна.


Хэдийгээр нэг талаас дипломат албанд орж ажиллах нь шударга өрсөлдөөний зарчмаар зохицуулагдах болсон боловч нөгөө талаас энэ чиглэлийн дипломын сургалт, тухайн иргэний мэргэжлийн чөлөөт сонголтын асуудал боловч энэ чухал шаардлагатай мэргэжилтнийг бэлтгэхэд бодлогын үүднээс хандах зайлшгүй шаардлага байна. Монгол Улсад олон улсын харилцааны чиглэлээр төрөл бүрийн мэргэжилтэн бэлтгэдэг төрийн болон хувийн их дээд сургууль цөөнгүй байгаа хэдий ч тэдгээрийн төгсөгчид зарим үзүүлэлтийн шаардлагыг хангахгүй, зохих түвшинд мэдлэг боловсрол тэр болгон олж чадахгүй байна. Иймд төрийн сургалтын сангийн тэтгэлгээр өндөр хөгжилтэй орнуудын их дээд сургуульд суралцагчдын захиалга, шаардлага мэргэжлийн захиалгыг өгөх, гадаад улс орнуудын техникийн хамтын ажиллагааны хүрээнд оюутан солилцооны хөтөлбөрийн дагуу дипломат албаны залуу боловсон хүчнийг бэлтгэхэд анхаарч байна. Одоо энэ чиглэлээр ОХУ, Турк, Вьетнам, Унгар зэрэг орны их дээд сургуульд 19 оюутан Гадаад хэргийн яамны захиалгаар суралцаж байна. ОХУ-ын Олон улсын харилцааны дээд сургуультай хамтын ажиллагааны уламжлалаа сэргээж 2001 оноос жил бүр 3 оюутанг Гадаад хэргийн яамны нэр дээр захиалан мэргэжлээр сурган бэлтгэж байна.


Дипломат ажилтнуудыг дипломын дараахь мэргэжил дээшлүүлэх сургалт, дахин мэргэшүүлэх, англи хэлний сургалт зэрэг бодлогын зохицуулалттайгаар хамруулж байгаа бөгөөд ихэвчлэн гадаад улсын Гадаад хэргийн яам, түүний сургалтын академиудад илгээн сургаж байна. Сүүлийн 4 жилийн байдлаар ОХУ-ын Гадаад хэргийн яамны дэргэдэх Дипломат академи, Австрийн дипломат академи, Польшийн дипломат академи, Их Британийн Оксфордын их сургууль, Женевийн Олон улсын харилцааны дээд сургууль, Бельгийн Клингиндалийн олон улсын харилцааны институт, Япон, Солонгос, Австрали, Турк, Египетийн их дээд сургуульд 2 ажилтан боловсролын докторын зэрэг, 11 ажилтан мастерийн зэрэг тус тус хамгаалж, 6 ажилтан дипломат академийн төгсч, 69 ажилтан урт, богино хугацааны мэргэжлийн болон англи хэлний сургалтанд хамрагдсан байна. Энэ нь жил бүр нийт ажиллагсдын 10-15 хувь нь ямар нэгэн сургалтанд хамрагдаж байгаа юм. 

 
Польш, Болгар, Чех, Унгар, Вьетнам, Тай, Солонгос гэх мэт ховор хэлтэй боловсон хүчнийг англи хэлний сургалтанд хамруулах бодлогын хүрээнд тэдгээрийг Шинэ Зеланд болон Сингапурын англи хэлний 3-6 сарын дамжаанд сургах ажил хийгдэж байна. Мэргэжлийн болоод хэлний сургалтын үр өгөөж чанарыг сайжруулахад цаашид анхаарч ажиллана.


Ер нь дипломат албанд ажиллаж бйу төрийн албан хаагч үр бүтээлтэй хариуцлагатай хөдөлмөрлөх аваас түүний орлого нэмэгдэх, нийгмийн баталгаагаар хангагдах, мэргэжил дээрээ ахих боломжийг урьдчилан харж тооцоолж болох эрх зүйн орчинг үндсэндээ бүрэлдэн тогтсон гэж үзэж байна. Гагцхүү түүнийг хэрэгжүүлэхэд учирч буй бэрхшээл, гажуудал нь дипломат албаны, ялангуяа түүний боловсон хүчний бодлогын өнөөгийн сөрөг ойлголтын учир шалтгаан болж байна.


Боловсон хүчин бэлтгэдэг өмнөх үеийн тогтолцоо үндсэндээ үгүй болж түүний сул орон зайг нөхөх шинэ механизм жинхэнэ утгаараа бүрэлдэн тогтож амжаагүй байна. Энэ нь зайлшгүй шаардлагатай мэргэжилтнийг төрийн тэтгэлгээр сургаж бэлтгэх зохицуулалтыг шаардаж байна. Олон улсын хуульч, ялангуяа олон улсын хувийн эрх зүйгээр мэргэшсэн ажилтан, шаардлагатай ховор хэлний мэргэжилтэн төдийгүй, англи, орос хэлний чадварлаг хэлмэрч нэн даруй шаардлагатай болж байна. Консулын албыг жинхэнэ мэргэжлийн утгаар нь ажиллуулахад энэ чиглэлээр мэргэшсэн боловсон хүчин тун ховор байна.


Бодлогын хүрээнд бэлтгэгдсэн чадварлаг зарим боловсон хүчин төрийн албанаас өөрийн хүсэлтээр чөлөөлөгдөх, хувийн хэвшилд шилжих, олон улсын байгууллагад шилжин ажиллах замаар дипломат албыг орхиж байгаа нь тэртээ тэргүй тооны хувьд цөөн, энэ корпусын нь чанарт багагүй сөргөөр нөлөөлж байна. Энэ нь төрийн албанд ажиллагсдын орлого бага, үнэлэмж доогуур, нийгмийн баталгаа хангалтгүй байгаатай шууд холбоотой юм.


Цаг үеийн нөхцөл байдлаас улбаалан залуу, дунд болон ахмад үеийн холбоо хэлхээ тасарсан нь мөн бас мөрөг нөлөө үзүүлж байна.


Гэсэн хэдий ч яам системийн байгууллагуудын хэмжээнд хууль тогтоомж, журам, зааврын хэрэгжилт хангалтгүй, ажлын төлөөх  зарчимч шаардлага сул байгаагаас мөн боловсон хүчний хариуцлага, санаачилга, ажил гүйцэтгэх чадвар тэр бүр шаардлагын хэмжээнд хүрэхгүй байгааг бас хүлээн зөвшөөрөх хэрэгтэй. 

 
Олон улсын конвенцоор зөвхөн дипломат ажилтанд олгодог дархан эрх ямбыг хууль бусаар ашиглан дамын наймаа эрхэлж, суугаа орныхоо хуулийг уландаа гишгэж дипломат албанаас хөөгдсөн эмгэнэлтэй гунигт түүх мартагдаагүй байна. Монгол Улсын Ерөнхийлөгчөөс өгсөн албан даалгаврын дагуу дипломат төлөөлөгчийн газрын ажилтны нэр холбогдсон дипломат албаны нэр хүндэд ноцтой хохирол учруулсан үйлдлийг таслан зогсоох арга хэмжээ авсан одоо ч авч хэрэгжүүлж байгаагийн үр дүнд зарим нааштай ахиц гарсан бөгөөд гэмт хэргийн шинжтэй наймааны үйлдлүүд үндсэндээ зогссон. Хэдийгээр гадаад оронд төр засгаа төлөөлөн сууж ажил үүргээ гүйцэтгэж байгаа монгол дипломатууд суугаа орныхоо амьжиргааны түвшингээс доогуур цалин авч эрүүл мэндийн даатгалд бүрэн хамрагдаж чадахгүй байгаа нь гашуун үнэн боловч дээрх хууль бус үйлдлийг хаацайлах үндэслэл биш гэдэг нь ойлгомжтой бөгөөд энэ нь үзэл баримтлалын дагуу цаашид өндөржүүлсэн хатуу шаардлага тавьж ажиллана гэж бодож байгаа.


Ноцтой үр дагаварт хүргэж болзошгүй эдгээр асуудал нь Монгол улсын нэр хүндийг хилийн чанадад сааралтуулж ГХЯ-ны нэр төр, үнэлэмжийг ард түмний дунд доош дарж төрийн болон байгууллагын ажлын эрх ашгийг хохироож, ГХЯ-нд итгэх байгууллага, олон түмний итгэлийг алдагдуулах, улмаар хувийн эрх ашгийг төрийн эрх ашгаас дээгүүр тавих шимтэй хөрж болж байгааг хаа хаанаа анхаарч, таслан зогсоох цаг болсон гэж үзэж байна. Цаашид улс орныхоо эрх ашгийг бүхнээс дээдлэн, хуулийн хүрээнд шударга, ил тод, шийдвэртэй арга хэмжээ авч ажиллана. 


Дипломат албыг улам боловсронгуй болгох, түүний боловсон хүчний бодлогын гажуудлыг арилгах шат дараатай арга хэмжээ авахын зэрэгцээ хүний нөөцийн бодлогын дараахь чиглэлд түлхүү анхаарч ажиллахаар төлөвлөж байна. Yүнд:


1.Төрийн хэргийн төлөө чин үнэнчээр ажиллах мэргэшсэн дипломат, чадварлаг боловсон хүчнээр дипломат албыг хуулийн хүрээнд тасралтгүй хангах, тэднийг тогтвор суурьшилтай үр бүтээлтэй ажиллах нөхцлийг бүрдүүлэх, нийгмийн баталгааг хангахад хүний нөөцийн бодлогыг чиглүүлж, түүний залгамж нэгдмэл чанарыг хадгална. 

 
Энэ бодлогын хүрээнд дипломат албаны мэргэшсэн албан хаагчдын хэрэгцээг оновчтой тодорхойлох, урт хугацааны тодорхой зорилт, төлөвлөгөөний дагуу сонгон шалгаруулах, бэлтгэх, давтан сургах, тодорхой чиглэлээр мэргэшүүлэх, бүхий л талаар хөгжүүлэх ажлыг зүй зохистой зохион байгуулах, төв аппаратад байрлуулах, Дипломат төлөөлөгчийн газарт томилон ажиллуулах, ажлын үр дүнг харгалзан албан тушаалд дэвшүүлэх, дипломат цол олгох, шагнаж урамшуулах, хариуцлага алдсан тохиолдолд төрийн албанаас халах хүртэл сахилгын шийтгэл ноогдуулах, нийгмийн асуудлыг шийдвэрлэхэд садаа болж байгаа зарим асуудлыг шийдвэрлэх зэрэг цогц үйл ажиллагааг хамруулж ойлгож байгаа юм.


2.Гадаад харилцааны салбарын хууль эрх зүйн орчныг улам боловсронгуй болгох талаар судалгаа хийж, шаардлагатай хууль эрх зүйн нэмэлт, өөрчлөлт оруулах чиглэлээр судалгаа хийж, хууль тогтоомж, заавар журмын заалтыг үйл ажиллагаандаа ягштал удирдлага болгоно.


3.Дипломат албыг төрийн мэргэшсэн тусгай албаны хувьд эрх зүй, эдийн засаг, нийгмийн хамгааллын чиглэлээр бэхжүүлж, мэргэжлийн ур чадвар, гадаад хэлний өндөр мэдлэгтэй боловсон хүчнээр хуулийн хүрээнд сэлбэх, дипломат төлөөлөгчийн газруудын байршлыг оновчтой болгох тухай Засгийн газрын үйл ажиллагааны хөтөлбөрийн заалтыг хэрэгжүүлж ажиллана. Дипломат төлөөлөгчийн газрыг мэргэжлийн дипломат ажилтнаар бэхжүүлэх асуудалд онцгойлон анхаарна.


Шинээр ажилтан авахдаа дипломат албанд орох иргэнээс мэргэшлийн шалгалт авах болзол, журмыг чанд мөрдөнө.


Дипломат ажилтанг байршуулах, дипломат төлөөлөгчийн газарт томилохдоо дипломат албаны тухай хуулийн 15-ын 2 дахь заалтыг баримтална.


Худалдаа, эдийн засаг болон бусад яам, тусгай зараас Дипломат төлөөлөгчийн газруудад ажиллах хүмүүсийг сонгохдоо нэг талаас тухайн дипломат төлөөлөгчийн газарт суларсан ажлын байранд тавигдах шаардлага, нөгөө талаас томилогдох ажилтны мэргэжил, мэргэшил, ажлын үр дүн, мэдлэг чадвар, гадаад хэлний мэдлэг, эрүүл мэнд, ёс зүйн байдал зэргийг харгалзаж, холбогдох байгууллага, албан тушаалтны хүлээх хариуцлагыг өндөржүүлэх,  харилцан ойлголцох, ажил хэрэгч харилцааг ойртуулах замаар нэгдмэл нэг саналд хүрч асуудлыг шийдэж байх нь зүйтэй гэж үзэж байна.


Монгол Улсын иргэд, аж ахуйн нэгжийн хууль ёсны эрх ашгийг хилийн чанадад тууштай хамгаалах зорилтын хүрээнд консулын албыг боловсронгуй болгох, ажлын үр өгөөжийг дээшлүүлэх, нарийн мэргэшсэн боловсон хүчнээр бодлоготой хангах ажлыг хэрэгжүүлнэ.


Өргөсөн тангарагтаа үнэнч байж, хувийн эрх ашгаас төрийн эрх ашгийг ямагт дээдэлж, амьдралын баялаг дадлага, туршлагатай ахмад үеэсээ суралцан, залуу дипломатуудыг төлөвшүүлэхэд цаашид анхаарч ажиллана.


Эдгээр зорилтыг хэрэгжүүлэхэд УИХ-ын гишүүд та бүхний дэмжлэг, туслалцаа, санал, зөвлөмж эрхэм байх болно. Анхаарал тавьсанд баярлалаа.


Н.Энхбаяр:
-Ингээд Мөнх-Оргил сайдын танилцуулсан мэдээллийг сонслоо. Одоо асуулт асуух гишүүд байвал нэрсээ өгье.


Н.Энхболд:
-Миний асуулт хувь гишүүнээс асууж байгаа асуулт биш юмаа, УИХ дахь МАХН-ын бүлгийн зүгээс гарч байгаа асуулт гэж ойлгож хариулахыг хүсч байна. Дипломат алба, Гадаад хэргийн яамны ажил бол тусгай хуулиар зохицуулагдсан, аль болохоор улс төржихгүй байх ёстой ийм алба. Саяхан яамны дэд сайд Баттөрийн сонинд өгсөн ярилцлага дээр хэд хэдэн энэ яам маань тэр хуульд заасан өөрийнхөө статус, барьж явах зарчмуудаа барьж ажиллаж байна уу, үгүй юу гэж эргэлзэхэд хүрэхүйц зүйлүүд гарсан байгаа .Энийгээ албан ёсоор тодотгож асууя гэж бодож байгаа. 


Эвсэлд үл нэгдэх хөдөлгөөн, 77-гийн бүлэг гээд энэ чиглэлээр явж байсан үйл ажиллагааг энэ бол хоцрогдсон ажил, ийм юм байх ёсгүй гэсэн ийм зүйлүүд ярьсан байсан. Өнөөдөр төрийн гадаад бодлогод энэ чиглэлийн ажлуудын талаар юу гэж албан ёсоор туссан байгаа вэ? миний мэдэж бас сүүлийн 4, 5 жил ажиглаж байгаагаар төрийн бодлогоос энэ чиглэлээр ажиллах үйл ажиллагаагаа зогсоо, энэ бол хоцрогдсон, үеэ өнгөрөөсөн зүйл шүү гэж чиг баримжаа өгсөн юм байхгүй шиг санагдах юм. Энийг хэрэв тийм юм байхгүй байгаа бол яамны нэг ажилтан төрийн бодлогыг өөрийнхөөрөө тайлбарлаж ингэж байх ёстой юу, үгүй юу, энэ дээр сайд, дэд сайд нар юу гэж бодож байгаа вэ?


Манай хууль хяналтын байгууллагуудаас нэг нөхрийг Герман, Францаас албадан ирүүлсэн хэрэг байгаа. Энэнтэй холбоотой хэргийг дэд сайд маань бас хууль бус үйл ажиллагаа гэж тэр сонин дээр тодорхойлж ярилцлага өгсөн байна лээ. Энэ бол одоо УИХ дахь Тусгай хяналтын дэд хороогоор шалгагдаж байгаа асуудал. Хууль зөрчсөн эсэх нь тогтоогдоогүй байгаа асуудал. Энийг бас төрийн ямар нэгэн албан тушаалтан хууль бус уу, хууль ёсны юу гэдгийг, тэр тусмаа ийм олон улсын харилцаатай холбоотой эмзэг асуудлаар байр сууриа илэрхийлж, тэртээ тэргүй бас тодорхой хэмжээгээр өөрсдийнхөө байр суурийг тийм ч таатай бус илэрхийлээд байгаа гадныхныг урин дуудсан маягтайгаар ингэж ярилцлага өгөх нь яамны бодлого, дипломат албаны хууль, төрийн ажлын зарчимд хэр нийцэж байгаа асуудал вэ?


Их эвслийн Засгийн газар гэж байгуулагдаад ажиллаж байгаа. Аль аль талаас нь хүмүүс орсон удирдлагатай, Монгол улсын нийтлэг эрх ашгийн төлөө ажиллах энэ их эвслийн Засгийн газрын үйл ажиллагааны зарчимд аль болохоор үзэл бодол итгэл үнэмшлийнхээ байдлыг хойш нь тавиад нийтлэг эрх ашгийн үүднээс аливаа ажилд хандаж байхаар УИХ-ын гишүд гарын үсэг зурсан тунхаглалтай. Тэрний дагуу байгуулагдсан Засгийн газартай ажиллаж байгаа.


Баттөр сайдын ярилцлаган дээр 2000-2004 оны хугацаанд Гадаад яамнаас явуулж байсан үйл ажиллагаа, тухайн үед сайдын үүрэг гүйцэтгэж байсан Эрдэнэчулууны явуулж ирсэн үйл ажиллагаатай холбоотой зүйлүүдийг ярихдаа энэ нь Монгол улсын төрийн зүгээр нэг байгууллагын хувьд нь биш юм шиг. МАХН-ыг 2000-2004 онд Засгийн газар төрийн эрхийг барьж байх үед гэж нэлээн тийм бахдалтайгаар тодотгосон зүйлүүд хэд хэд орсон байгаа. Энэ бас төрийн ажилтны ёс зүй, дипломат ажилтны ёс зүй, тэр тусмаа өнөөдөр эвслийн Засгийн газар ажиллаж байгаа энэ үед хэр зэрэг тохиромжтой тодотголууд юм бол? Энэ асуултуудад сайдаас, дэд сайдаас хариулт авахыг хүсч байна.


Ц.Мөнх-Оргил:
-Баттөр дэд сайд ажлаа аваад удаагүй байхдаа сонинд нэлээн дэлгэрэнгүй ярилцлага өгч, зөвхөн Гадаад хэргийн салбарыг өмнө нь удирдаж ажиллаж байсан хувь хүний асуудлаас гадна гадаад бодлогын агуулгатай, гадаад бодлогын үзэл баримтлалтай холбоотой нэлээд зүйл ярьсан байна лээ. Энэ ярилцлага гарсны дараа би Баттөр сайдтай уулзаж, ярилцаж, өөрийнхөө зарчмын дүгнэлтийг хэлж, Баттөр сайдтай санал солилцсон. Нэгдүгээрт, би хувьдаа сайдын хувьд Баттөр сайдад дахин ийм нэг талаас улстөржсөн, нөгөө талаас гадаад бодлогын зарчмын асуудлуудаар хувийн дүгнэлтүүдээ сонин хэвлэлээр яамныхаа удирдлагатай ярьж зөвшилцөлгүйгээр гаргахгүй байхыг анхааруулсан. Баттөр сайдын хэлсэн мэдэгдлүүд бол, ялангуяа тэр бодлоготой холбоотой Энхболд даргын ярьж байгаа Эвсэлд үл нэгдэх хөдөлгөөн, 77-гийн бүлгийн үйл ажиллагаанд өгсөн үнэлэлт, дүгнэлт, Монгол Улсын эдгээр байгууллагуудад цаашид оролцох оролцоо, хандах хандлагыг тодорхойлсон заалтууд нь бүхэлдээ буруу. Монгол улсын гадаад бодлогын үзэл баримтлал, үндэсний аюулгүй байдлын үзэл баримтлалын заалттай харшилсан ийм зүйл болсон. Баттөр сайд гаргасан алдаануудаа хүлээн зөвшөөрч дахин ийм үзэл баримтлалтай харшилсан хувийн дүгнэлтүүдээ сонин хэвлэлээр, ялангуяа гадаад бодлогын асуудлуудаар ийм дүгнэлт гаргаж ажиллахгүй гэдэг дээр бид хатуу ойлгож тохирсон гэж бодож байгаа.


Дээр нь Ерөнхий сайд ч гэсэн Баттөр дэд сайдад энэ асуудлаар болон гадаад бодлогын асуудлуудаар болгоомжтой бөгөөд мэргэжлийн болон улс төрийн сэрэмжтэй, мэдрэмжтэй ажиллах талаар үүрэг даалгавар өгнө гэсэн би өгсөн болов уу гэж бодож байгаа.


Энэнтэй уялдуулаад хэлэхэд манай гадаад бодлогын хувьд Эвсэлд үл нэгдэх хөдөлгөөн, 77-гийн бүлэгт боломжийн хэмжээгээр оролцож үйл ажиллагаагаа идэвхжүүлэх, эдгээр байгууллагуудын дэлхийн улс төрд дэлхийн дипломат бодлогод үзүүлж байгаа нөлөө үүрэг ролийг нь нэмэгдүүлэх бодлого, боломжийнхоо хэрээр баримтлана гэж бодож байгаа. Мөн Засгийн газрын мөрийн хөтөлбөрт монгол улсын гадаад бодлого, залгамжит, уламжлалт шинж чанараа хадгална. Өнөөгийн их эвслийн Засгийн газрын ийм амаргүй нөхцөл байдалд гадаад бодлогын асуудлаар нэгдмэл нэгдсэн байр суурьтай байх нь онцгой ач холбогдолтой гэдэг дээр бүгд санал нийлж байгаа.


Хоёрдахь асуудлын хувьд хууль хяналтын байгууллагаас тоодрхой үйл ажиллагаа явуулж, нэг хүнийг хилийн чанадаас авчирсан асуудлыг УИХ-ын тусгай хяналтын дэд хороо шалгаж байгаа, энэ шалгалтын дүнгээр УИХ-д тайлагнаж, тодорхой дүгнэлт өгөх бололцоо гарах болов уу гэж бодож байгаа. Энд 2 зүйлийг тэмдэглэж хэлэхэд нэгдүгээрт, хууль хяналтын байгууллагууд тухайн үедээ Гадаад хэргийн яам, удирдлага, Монгол улсаас гадаадад сууж ажиллаж байгаа дипломат төлөөлөгчийн газруудад ямар нэгэн зүйл мэдэгдэлгүйгээр ийм үйл ажиллагаа явуулах гэж байна, явуулах шаардлага, явуулж байгаа процессоо хэлэлгүйгээр ийм үйл ажиллагаа явуулсан байгаа. Энэ нь Гадаад хэргийн яаманд бидний хийсэн өөрсдийн дотоод эрэн сурвалжлах ажиллагаагаар ч тогтоогдож байгаа, хууль хяналтын байгууллагынхны өөрсдийнх нь явж байгаа мэдэгдлээр ч гэсэн тогтоогдож байгаа нэг талаас.


Нөгөө талаас дипломат төлөөлөгчийн газарт ажиллаж байгаа ажилтнууд, ялангуяа дипломат төлөөлөгчийн газрын тэргүүнүүд ийм үйл ажиллагаа болж байхад цаг хугацаанд нь мэдээлдэггүй, таслан зогсоож чаддаггүй юмаа гэхэд сэрэмжлүүлж ажиллаагүй тал дээр бид бас анхаарал хандуулж, цаашид ийм зүйл давтагдах нөхцөл болзлыг арилгах талаар үүрэг өгсөн байгаа. 


А.Баттөр:
-Би товчхон хариулъя. Энхболд гишүүний асуусан зүйлүүд дээр зарим тайлбар өгөх хэрэгтэй гэж ойлгож байна. Мөнх-Оргил сайд дэлгэрэнгүй ярьчихлаа. Энэ ярилцлагыг Гадаад харилцааны яамны нэг ажилтан гэхээсээ илүү улс төрч хүний дүгнэлт гэж ойлговол би танд бас их баярлах байна. 


Хоёрдугаарт, энэ их эвслийн Засгийн газрын талаар би ганц ширхэг ч үг яриагүй байж байгаа. Урд нь түрүүний Засгийн газраас Гадаад харилцааны яамыг толгойлж байсан хүнд хувийнхаа дүгнэлт, улс төрчийн хувьд дүгнэлт өгсөн байгаа гэж ингэж ойлговол сайн байна. Эвсэлд үл нэгдэх хөдөлгөөн ч гэдэг юмуу, өөр ийм Гадаад харилцааны бодлогын чанартай асуудлуудаар хувь хүн улс төрчийн хувьд миний бодол гэдэг ийм ойлголтыг илүү хүлээж аваасай гэж ойлгож байна. Гадаад харилцааны яамны, Монголын гадаад бодлогын хувьд энэ миний ярьсан зүйл их нөлөөлөөд буруу тийш нь татаад явчих юм энэ дээр байхгүй болов уу гэж ингэж ойлгож байгаа юм.


Дараагийн асуулт, Энхбаттай холбоотой асуудал угаасаа Монгол улсын хууль дүрэм зөрчсөн үү гэхээсээ илүү олон улсын хуулийн хэм хэмжээг зөрчсөн, гадаад орон, ялангуяа өндөр хөгжилтэй орнуудын нарийн хуультай орнуудын хуулийг асар бүдүүлгээр зөрчсөн ийм олон улсын хуулийн хэм хэмжээг зөрчсөн асуудал шүү дээ. Энэ дээр би олон улсын хуулийнх нь хэм хэмжээг зөрчсөн байна гэдэг дүгнэлтийг хэлээд байгаа юм. Түүнээс биш монголын тийм тийм хууль зөрчсөн байна гэсэн асуудал энэ дээр яриагүй байж байгаа. Тэгэхээр энийг жаахан салгаж ойлгоочээ гэж ингэж хүсэхээр байна.


Гуравдугаарт, Мөнх-Оргил сайдтай ярьсан байгаа, би улс төрчийнхөө хувьд дахин нэг зүйлийг хатуу хэлчихмээр байна. Энэ юу гэхээр би бол хойшоо харж ажиллах дургүй хүн. Угаасаа олон жил би төрд ажиллалаа, төрд бас нэлээн олон янзын ажил хийж, нэр төртэй хийж байсан гэдэгтээ итгэдэг. Миний тухай болоод миний нэртэй холбоотой 1996-2000 оны Засгийн газартай холбоотой, гадаад харилцааны бодлоготой холбоотой асуудлаар Эрдэнэчулуун сайд 20 гаруй ярилцлага өгсөн байдаг юм. Би бүгдийг цуглуулчихсан байж байгаа, одоо миний цүнхэнд хүсвэл үзэж болно. 1996-2000 онд гадаад харилцааг завхруулсан гэдэг дүгнэлтийг 4 жил хийсэн байдаг. Энийг нь би гадаад харилцааны залгамж халаа гэдэг юм, залгамж бодлого гэдэг юм алдагдаад ингэж дүгнэлт хийгээд байсан юмаа гэдгийг л тайлбарлах гэж оролдсон байгаа юм.


Би хойшоогоо харж ажиллахгүй. Тийм учраас энэ дээр би нэг удаа тайлбар хийж үзэл бодлоо илэрхийлэх нь зөв зүйтэй юм байна гэдгийг ойлгосон. Улс төрч хүний хувьд хийсэн дүгнэлт байгаа юм гэдгийг ойлгоосой гэж хүсч байна. Баярлалаа.


Н.Энхболд:
-Олон улсын хэмжээнд мөрдөгддөг хууль дүрмийг зөрчсөн асуудлыг ч гэсэн уг нь буруу зөвийг нь дүгнэдэг газар бас баймаар л санагдаж байгаа юм. Тийм учраас ийм асуулт гарцаа байхгүй ургаж гарч байгаа юм. Ер нь бид Монгол улсын эрх ашгийг л юуны түрүүнд тавьж баймаар санагдаад байгаа юм л даа. Амьдрал баян, янз бүрийн юм гардаг. Гэхдээ хамгийн түрүүнд Монгол улсын эрх ашгийг бодмоор байгаа юм. Би тодруулж асуух гээд байгаа нь юу гэхээр олон улсын хэмжээнд мөрдөгддөг хууль дүрмийг нь зөрчсөн эсэхийг нь, тэр дүгнэлт өгдөг газрууд нь гаргадаг баймаар юм. Yгүй юм болов уу?


Ц.Мөнх-Оргил:
-Манай хууль хяналтын байгууллагуудаас авч хэрэгжүүлсэн тэр үйл ажиллагаа нь яг ямар хууль тогтоомжийн ямар заалтыг зөрчсөн үйл ажиллагаа болсон бэ? ийм үйл ажиллагаа явуулах шаардлага байсан уу, үгүй юу, нарийн үндэслэл байсан уу гэдэг энэ нарийн төвөгтэй, улсын нууцтай холбогдолтой асуудлыг УИХ-ын Тусгай хяналтын дэд хороо шалгалтынхаа дүгнэлт гаргах, дүгнэх ёстой байхаа. Тэр утгаараа бид Дэд хорооныхоо дүгнэлтийг хүлээж харзнаж байгаа.


Нөгөө талаас энэ үйл ажиллагааны уршиг болж баруун европын өндөр хөгжилтэй бидний нэлээн томоохон түшиг болж ажилладаг хоёр улстай манай хоёр орны харилцаанд зарим нэгэн цаг хугацааны бэрхшээлүүд гарсан нь үнэн. Өмнөх Засгийн газрын үед бид нэлээд шаргуу, дипломат болон бусад шугамаар нэлээд шаргуу ажиллаж байж энэ харилцааг буцааж хэвийн байдалд оруулсан. Цаашид ч гэсэн энэ үр дагаварыг нь гүйцэд бүрэн арилгаж, бүрэн итгэлцэл өмнөх хэмжээндээ хүргэхэд бас зарим хэмжээний тодорхой ажил хийх шаардлагатай юу гэвэл шаардлага байгаа. Энэ чиглэлээр бид ажиллаж байгаа.


Л.Одончимэд:
-Монгол орон бол гадаад харилцаа дипломаты гэдгээр асар арвин түүхтэй орон л доо. Чингисийн үед анхны дипломат паспорт бий болж анхны энхийн гэрээ хийж, анхны элч төлөөлөгч солилцож байсан гэж бид түүхээс мэднэ. Тэгэхээр би энэнтэй холбогдуулаад ер нь манай шинэ зуунд ч гэсэн манай гадаад харилцаа эрчимтэй хөгжсөн. Дандаа егүзэрүүд гэж бид нар ярьдаг. Хоёр систем байсан учраас дандаа хашир хүмүүс  алдчихгүй хүмүүсийг тавих ийм хандлагатай олон жил болсон. Одоо ингээд харахад үнэхээр гадаад харилцаа их залуужсан байна. Хоёр сайд нь гэхэд ийм сайхан залуучууд ажиллаж байна, үнэхээр өөрчлөгдсөн. Гэхдээ бид олон ургальч үзлээр ч гэдэг юмуу, улс төрийн үзэл бодол гэдгээр ч юмуу, гадаад бодлогон дээр өөр өөрөөр хандаж болохгүй. Бид дотооддоо нэгдсэн бодлоготой байж гадаад харилцаа маань сая Монгол орныг ойлгуулж өгнө. Ийм учраас би юуны өмнө залуучуудыгаа сайхан эв найртай ажиллаасай гэж хүсч явдагаа хэлмээр байна.


Ингээд би зарим асуулт тавья. Ер нь энэ гадаад харилцаа дипломатия гэдэг өөрөө бие даасан шинжлэх ухаан мөн үү? Энүүгээр мэргэшсэн хүмүүс олноор бэлтгэгдсэн гэж боддог. Сая Мөнх-Оргил сайдын илтгэлд ч гарч байна. Ийм юм бол яагаад бид улс төрийн албантай холиод, сүүлийн үед манай Засгийн газар ч, түрүүчийн Засгийн газар ч, тэр орны хэл усыг сайн мэдэхгүй, зан заншлыг мэдэхгүй ийм хүмүүсийг томилоод байдаг. Хятад улс гэхэд манайхыг хүндлээд млрд гаран хүнтэй энэ орон манайхыг хүндлээд монголоор мэргэшсэн хүмүүсээ ирүүлээд байдаг. Манайх болохоор зэрэг ерөөсөө улс төрийн алба гэж үзээд томилгоо хийгээд байдаг. Энийг би үнэхээр бие даасан шинжлэх ухаан, бие даасан салбар, бие даасан олон улсын харилцааны ийм өөрийн ном, дүрэмтэй байдаг зүйл бол яагаад ингээд байдаг юм бол гэж гайхаж явдаг юм. Энэ дээр нэг сайн хариулт өгч, би энэнээс хойш ийм мэтийн юмаа ярьж байхаа больё гэж ингэж бодож байгаа юм.


Хоёрдугаарт, төрийн засгийн буянаар бид гадагшаа, дотогшоо бас явдаг. Элчин сайдын яамдаар ордог. Гадаадад очихоор зэрэг нэг элчин сайдын яам нь нөгөө элчин сайдын яамныхаа тухай сэтгэл дундуур юм дандаа сонсож байдаг. Францын элчин сайдын яамны тухай тэр хавийн орнуудаар явахад би өөдтэй үг нэг ч удаа сонсоогүй. Сүүлийн үеийн томилгоог хүмүүс их сэтгэл дундуур байдаг юм байна лээ. Францад ч очсон би. 


Түүнээс гадна ЭСЯ-дууд тэндхийнхэн ямар ажил байх юм биш дээ. Кубад ямар ажил байх биш, хүн тийшээ явах биш ч гэдэг юмуу. Энэнтэй уялдуулаад би зайлшгүй дипломат төлөөлөгчийн газар, консул байлгах шаардлагагүй, ерөнхий консул ч байлгах шаардлагагүй ийм газар өнөөдөр байна уу, үгүй юу. Байвал хаа хаана байна, бид энэ зардлын тухай ярьж байна, гадаад харилцаагаа өргөжүүлэлгүй яахав. Гэхдээ нэг хэсэг улсыг тэнд зүгээр тэжээгээд баймааргүй байна шүү дээ. Тийм илүүдээ гарсан мөнгө бидэнд алга байна шүү дээ. Ийм юм байна уу?


Гуравдугаарт, эртээд Мөнх-Оргил сайд телевизээр шууд ярилцлаганд ярих шиг болсон. Нэлээд шинэлэг хэлбэрээр ажиллах гэж байгаа юмуу гэдэг ийм ойлголт би тэндээс авсан. Аргагүй залуу хүний эрч хүчээр ажиллах гэж байгаа юм байна гэж. Гадаадад ажиллаж байгаа монголчуудын эрх ашгийн талаар бид нэлээн сайн бодлого явуулна, энэ талаар ажил хийнэ. Консулын газрыг зарим газар өргөжүүлнэ гэсэн ийм утгатай хариулт өглөө гэж би ойлгосон. Yнэхээр энэ бол манай тулгамдсан асуудал. Солонгост очсон ч, Америкт очсон ч  манай иргэдийн асуудал хөндөгдөж байдаг. Ийм учраас бид хараар ч гарсан бай, албаар ч гарсан бай, тэр иргэдийг та нар өөрсдөө юугаа хийж тийшээ явсан юм, гадаадад юу гэж царай алдаж явж байдаг юм гэж хэлэх үндэслэл бидэнд байхгүй.Энэ талаар чухам яг бодит ямар ямар алхам хийхээр манай шинэ сайд нар төлөвлөж байна вэ гэдэг ийм асуулт байна.


Дараагийн дугаарт, ЭСЯ-дууд хөрөнгө мөнгөний дутуугаас болж өөрөө өөрсдийгөө санхүүжүүлэх иймэрхүү журам бас хуучин зайлшгүй шаардлага гарч байсан юм байна гэж би ойлгосон. Энийг болиулж, ерөөсөө төрийнхөө цалинг аваад сэтгэл хангалуун, амьдрал хангалуун амьдардаг ийм болгохын төлөө зорино гэж Мөнх-Оргил сайд ярьсан, энийг би зөв гэж бодож байна. Эрээн ч юмуу, их орлого олдог газар байна л даа. Эрээн бол 280 мянган доллар олж газрыг нь худалдаж аваад сайхан байшин бариад сая консултай боллоо шүү дээ. Түрүүн 4 жил бид энэ ажлыг хийсэн. Цалингий нь нэмэх ямар үндэс байна гэж үзэж байгаа юм бэ гэж би ийм асуулт тавих гээд байгаа юм. Эсвэл бид цалингийн жишиг хүснэгт байдаг шүү дээ, төрийн албан хаагчийн цалингийн ийм байна, тийм байна. Yнэхээр энэ боловсон хүчний алдагдалд орсон л доо, пүүс компаниудад 1000 доллар өгч байхад, Гадаад харилцааны яаманд юу гэж 200 хүрэхгүй мянган төгрөгөөр хүн ажиллахав.


Тийм учраас бид гадаад харилцаагаа онцолж үзээд гадаадад ажиллаж байгаад нь ч, дотоодод ажиллаж байгаад нь ч цалингийн сүлжээнд өөрчлөлт оруулах журмаар гадаад харилцааныхаа улсуудын цалинг нэмэх ийм бололцоо бий юу? эсвэл өөрсдөө мөнгө олж болдог юм бол тэрнийг өөрсдийнх нь цалинд нэмэх ийм эрхийг олгож болох уу? гэж бодогдож явдаг юм. Ийм хэдэн зүйлийн хариултыг сонсоё гэж бодож байна. Баярлалаа.


Ц.Мөнх-Оргил:
-Нэгдүгээрт, залуучууд эв нэгдэлтэй ажиллахыг захиж хэлж байна, энийг талархаж хүлээж авч байна. Бид яам бол нэлээд залуу ахмад, дунд, залуу үеийн холбоо болсон ийм хамт олон байгаа. Гайгүй эв нэгдэлтэй, гар нийлж ажиллаж одоо болтол ирсэн гэж ойлгож байгаа, цаашид ч гэсэн ажиллах байх гэж бодож байнаа. Баттөр сайд бид хоёр бас гар нийлж ажиллаж байгаа. Энэ дээр ямар нэгэн асуудал байхгүй, цаашид ч гэсэн ингэж бие биендээ дутууг нь нөхөж ажиллах бололцоотой гэж бодож байгаа.


Дипломат албаны тухай хуулинд дипломат албыг төрийн тусгай алба, дипломат төлөөлөгчийн газрын тэргүүнүүдийг улс төрийн албан тушаалаар тодорхойлсон учраас хүссэн хүсээгүй дипломат газрын тэргүүнүүд, улс төрийн албан тушаалтнууд томилогдож байгаа. Цаашид бидний барих дипломат албыг бэхжүүлэх, гадаад бодлогыг улам эрчтэй, хүчтэй оновчтой явуулахад тавигдах нэг гол зорилго бол энэ боловсон хүчний сонголт, шалгаруулалт, шат дараалалтай бэлтгэл, сургалт, тэгээд жинхэнэ утгаараа карьер хийдэг ийм талын мэргэшсэн алба болгоход мэргэшсэн төрийн тусгай алба болгоход анхаарах гарцаагүй шаардлага байна уу гэвэл байгаа. Бид энэ дээр анхаарч ажиллана. Гадаад харилцааны салбарт ажиллах хүмүүс зөвхөн гадаад харилцааны чиглэлээр мэргэшсэн хүмүүс байх нь бас нэгдүгээрт бололцоогүй. Хоёрдугаарт ач холбогдолгүй гэдэг нь нотлогдоод байгаа юм. Өөрөөр хэлбэл хэл усны мэдлэгтэй, гадаад дотоодын болон улс орныхоо түүх соёлыг мэддэг, эх оронч үзэлтэй, төрийн тусгай албыг хаагаад явах ийм бололцоотой боловсон хүчин, тухайлбал, түүхч, хэлний мэргэжилтэй, эсвэл эдийн засагчид, хуульчид ийм боловсон хүчин байх юм бол энэ салбарт гарцаагүй татаж ажиллах шаардлага байна уу гэвэл байгаа юм. Өөрөөр хэлбэл, байнга шинэ боловсон хүчнээр цус сэлбэж байх бодлого баримтлах хэрэгтэй байгаа юм.


Нөгөө талаас хэл усны шаардлага хангадаггүй, төрийн албаны шаардлага хангадаггүй хүмүүсийг энэ албанд цаашид ажиллуулахгүй, ямар нэгэн шахалт дарамтаар оруулахгүй байх нь бас энэ төрийн чухал, монгол төрийн албан аргамжаа болсон энэ албыг бэхжүүлэхэд ач холбогдолтой. Yүнтэй холбогдуулаад хувийнхаа санаа бодлыг хэлэхэд дипломат албаны хуулинд дипломат төлөөлөгчийн газрын тэргүүнүүдийг зөвхөн улс төрийн албан тушаалтан гэдгээр томъёолчихоор гадаад хэргийн салбарт ажиллаж байгаа залуу болон дунд үеийн боловсон хүчнийхэнд карьер хийх нүх савыг нь бас үндсэндээ хаагаад байгаа юм. Өөрөөр хэлбэл генерал болохыг цэрэг болгон мөрөөддөг бол элчин сайд болохыг гадаад харилцааны салбарт ажиллаж байгаа хүн болгон мөрөөдөж байдаг.


Элчин сайд болохын тулд заавал улс төрийн албан тушаалтан болох ёстой болчихоод байдаг. Тэгэхээр хүссэн хүсээгүй улс төрөөр болсон болоогүй оролдох нэг ийм орон зай бий болгоод байна уу гэсэн сэтгэгдэл төрөөд байгаа юм. Бусад улс орнуудын туршлагыг хараад байхад жишээ нь Герман улс бол 160 гаруй оронд Элчин сайдын яамтай байгаа юм. Тэгтэл 140 гаруй оронд мэргэжлийн дипломатууд нь элчин сайд, 15 оронд улс төрийн хүмүүсийг улс төрийн зүтгэлтнүүдийг элчин сайдаар томилсон байгаа юм. Тухайлбал, Франц, Англи, Япон, Америк ч гэдэг юмуу том том харилцаатай улс төрийн түншийн харилцаа ихтэй газрууддаа улс төрийн албан тушаалтнуудаа томилоод, бусад тухайлбал, Монгол улсад ч юмуу, эсвэл Африкийн, Латин Америкийн хүн бүл цөөтэй, дипломат ажилтан цөөтэй тийм элчин сайдын яамдууддаа мэргэжлийн хүмүүсээ ажиллуулдаг ийм тогтолцоонд улс орон шилжчихсэн юм байна лээ. Америк ч гэсэн ийм тогтолцоотой юм байна лээ, Хятад ч гэсэн ийм тогтолцоотой юм байна лээ. Бид ч гэсэн яваандаа ийшээ шилжих нь оновчтой байж магадгүй юм гэсэн санаа төрөөд байгаа юм.


Элчин сайдын яамдууд хоорондоо бие биенийгээ муу хэлдэг ийм талууд байдаг байхаа, энийг бид Элчин сайдууддаа байнга анхааруулж хэлж байгаа. 


Дипломат төлөөлөгчдийн газруудын байршлыг эргэж харж байгаа. Энэ 2005 оны хаврын чуулганаар Дипломат төлөөлөгчийн газруудын байршлын асуудлыг санал болгож оруулж ирнэ. Тэгэхдээ яг одоо тэнд энийг нэмээд үнэ цэнийг буулгачихна гэсэн санал одоохондоо бэлэн биш байна. Нэлээд олон талаас нь үзэж харж байж хийхгүй бол болохгүй байгаа юм.


Гадаадад сурч ажиллаж байгаа монгол иргэдийн эрх ашгийг хамгаалах асуудал бол гадаад харилцааны салбар тэр дундаа гадаадад ажиллаж байгаа дипломат төлөөлөгчийн газрууд, тэдгээрийн тэргүүн нарын нэг үндсэн үүрэг болох ёстой. Энэ ажлыг хэрхэн яаж хийж байна, ямар бодит үр дүн гаргаж байна гэдгээр тэдгээрийн ажлыг үнэлдэг, тэдгээрийн цаашдын дипломат карьерт нь үнэлэлт дүгнэлт өгч байдаг ийм тогтолцоог бий болгохоор бид хөөцөлдөж ажиллаж байна. Энэ бол манай гадаад хэргийн салбарынханд, мөн дипломат төлөөлөгчийн газруудад ажиллаж байгаа хүмүүсийн хувьд нэлээд дутагдалтай зүйл болж ирчихээд байгаа юм. Yүнийг хийхийн тулд консулын албыг бэхжүүлэх гарцаагүй шаардлага байгаа юм. Консулг эдэг маань иргэдтэйгээ тулж ажилаж байдаг, гадаадад байгаа иргэд төртэйгээ харьцаж байдаг ганцхан суваг нь консул юм.


Одоо байгаа тогтолцоогоор бол консулын ажилтанд ер нь хэлтэй, хэлгүй, гадаад харилцааны салбарын мэдлэгтэй, мэдлэггүй, янз бүрийн хүмүүс ажиллаад явчихаж болдог гэсэн ойлголт байгаа. Янз бүрийн байгууллагуудаас консулын халхавчин дор хүн явуулдаг зуршил одоо болтол байгаа юм. Энэ бол зохимжгүй юм гэж бид үзэж байгаа юм. Яагаад гэвэл консул гэдэг бол өөрөө нарийн мэргэжил, хуулийн мэргэжил, бас улс төрийн мэргэжил, хүнтэй харьцах соёлын хүртэл асуудал байгаа юм. Энэ дээр бид анхаарч ажиллаж байгаа. Өнгөрсөн 3 дахь өдөр 12 сарын 29-нд Засгийн газрын хуралдаанаар Гадаад хэргийн яамны бүтцийг баталсан. Тэрэн дотроо бид шинэ газар байгуулсан. Консулын болон гадаадад байгаа монгол иргэдийн асуудлыг эрхлэх газар гэж тусад нь байгуулсан байгаа. Тэгэхээр энэ асуудалд нэлээд анхаарал хандуулна.


Юуны өмнө бусад улс орнуудтай байгуулсан хоёр талын гэрээнүүдийнхээ эрх зүйн үндсийг сайн хармаар юм билээ. Нөгөөтэйгүүр дипломат төлөөлөгчийн газрууд ажилтнуудын ажлын үнэлгээг иргэдтэй харьцах, иргэдэд жинхэнэ бодит утгаар тусалж дэмждэг тийм ажил хийж чадаж байна уу, үгүй юу гэдгээр үнэлэх хэрэгтэй юм байна лээ. Ингээд үнэлээд ирэх юм бол хүмүүс хүссэн, хүсээгүй үнэлэгдэхийн тулд дипломат төлөөлөгчийн газрын тэргүүн нар ч, ажилтнууд ч гэсэн энэ ажилдаа анхаарах байхаа гэж бодож байгаа. Энд нэлээд анхаарал хандуулна.


Өөрөө өөрийгөө санхүүжүүлээд дипломат алба залгадаг байсан тэр тогтолцоог бид нар халсан. Би ажил аваад, тушаал гаргаад. 2004.12.31-ний өдрөөр нийт дипломат албаны хэмжээнд 15 гаруй хүн ийм ажил хашдаг байсан юм байна лээ. Өөрөө өөрийгөө санхүүжүүлээд тэгээд дипломат цол эрх ямба эдлээд дипломат төлөөлөгчийн газар ажилладаг байсан. Энийг 12 сарын 31-нээр больсон. Болих шаардлага байсан. Нэг талаас төрийн алба хашиж байгаа хүн өөрөө өөрийгөө санхүүжүүлээд төрийн албыг хашаад явах үнэхээр бодит бололцоо байхгүй байгаа юм. Хэзээдээ ажлаа хийж, хэзээдээ өөрийнхөө цалинг олохын тулд тэр хүн чинь бас нэг л юм хийж таараа шүү дээ.


Хоёрдугаарт, зарчмын хувьд энэ зохимжгүй зүйл. Төр ажлаа хийлгэж байгаа бол хөлс хангамжийг нь өгөөд шаардсан шиг шаарддаг ийм тогтолцоо бүрдүүлэх хэрэгтэй гэж үзсэн.


Цалинг нэмэх шаардлагатай юу гэвэл мэдээж шаардлагатай, гэхдээ ойрын үед нэмэх бололцоо байхгүй. Төрийн албан хаагчдын цалинг нэмэгдүүлдэг тэр сүлжээгээрээ нэмэгдүүлэх, нийгмийн хангамжийг нь нэмэгдүүлэх ийм л замаар явахаас биш, ойрын хоёр гурван жилдээ төсвийн бололцоо бол гадаадад ажиллаж байгаа дипломат ажилтнуудынхаа цалинг эрс нэмэгдүүлэх харамсалтай нь тийм бололцоо байхгүй. Шаардлага бий юу гэвэл байгаа. Сая Одончимэд гишүүн маш тодорхой хэллээ. Англи, герман, франц юмуу хоёр гурван хэлтэй гадаад, дотоодод сургууль төгсчихсөн, өндөр боловсролтой эдийн засагч юмуу хуульч юмуу ийм хүн Гадаад харилцааны яаманд 150 мянган төгрөгийн цалин аваад ажиллах уу гэвэл бас л хүнд байгаа юм л даа. Тал талаас нь чангаадаг.


Ер нь 90-ээд оноос хойш гадаад харилцааны салбарт яг л ийм л түүх давтагдсан шүү дээ. Гайгүй бололцоотойнууд нь бүгд хувийн салбарт гараад явчихсан. 


А.Бакей:
-Дипломат алба гэдэг бол тухайн улсын гадаад орнуудад илэрхийлэх нүүр царай, ариун нандин бөгөөд маш хариуцлагатай том тусгай алба гэж би ойлгож явдаг. Тэгэхээр энэ алба манай оронд ямаршуу байна, ямар ололттой тал байна, ямар дутагдал оршиж байна гэдэг талаар Мөнх-Оргил сайд илтгэлдээ тодорхой дурьдлаа гэж ойлгож байна. Тэгэхээр энэ гол нь алдаа дутагдлыг бид нар цаашдаа яаж багасгах вэ? бууруулах вэ? арилгах вэ гэдэг асуудал гол байгаа. Энэний гол нь томилгоон дээр оршиж байгаа юм биш үү гэсэн бодол байгаа. Тэгээд томилгоон дээр өндөр албан тушаалд ажиллаж байгаад ажиллахаа болихоороо шагналын журмаар явуулах ч юмуу, эсвэл бас нэг ажлаас халагдсан хүнийг аваачаад томилдог ч юмуу ийм асуудлууд бас нэлээд байсан учраас энэ дутагдлууд гараад ирсэн юм биш үү гэсэн ийм ойлголт байгаа. Тэгэхээр энэ талаар юу гэж бодож байна?


Хоёрдугаарт, энэ илтгэлдээ залуу, дунд болон ахмад үеийн холбоо хэлхээ тасарсан нь бас сөрөг нөлөөлөл болсон гэж. Тасарсан гэсэн үгийг хаалтанд авсан байна. Дан ахмадууд ажиллаад байна уу, эсвэл сая Одончимэд гишүүний ярьсанчлан залуучууд голдуу ажиллаад байна уу, тасарсан гэдгийг чухам ю гэж ойлгох вэ? тэгээд ер нь яг дипломат ажилд ажиллаж байгаа боловсон хүчний насны бүтцийн талаар хийсэн нарийн судалгаа дүгнэлт байна уу?


Ц.Мөнх-Оргил:
-Таны саяны хэлсэн алдаа дутагдлууд гарч байсан уу гэвэл гарч байсан, би илтгэлдээ бас зарим талаар дурьдсан сая Одончимэд гишүүний хариултанд маш дэлгэрэнгүй хариулахдаа бас нэлээд ярилаа, энэ алдаа дутагдлуудыг засаж залруулах хэрэгтэй. Ялангуяа дипломат албаны хууль, төрийн албаны хуулиа барьж ажиллах асуудал чухал байгаа юм. 


Гурван үеийн хэлхээ холбоо тасарсан гэдэг үгийг бид илтгэлдээ дурьдсан байгаа юм. Тасарсан гэдэг нь юу гэдэг юм, өнөөдөр Гадаад хэргийн яам дандаа залуучууд, дандаа ахмадууд гэдэг утгаараа биш, ер нь насны бүтэц бүрэлдэхүүнээрээ миний бодлоор залуу, дунд, ахмад үе бол яг зохимжтой хувь тэнцүү хувиараа байгаа. Яагаад тасарсан гэдэг утгаараа хэлсэн юм гэхээр өмнө нь ажилтан шинээр ажилд ороод тодорхой хэмжээнд төвдөө ажиллаад, дараа нь ийм ийм шаардлага хангавал гадаадад томилолтоор ажиллаад буцаж ирээд тодорхой удирдах албан тушаал, дунд зэргийн албан тушаал хаагаад, тэрнийхээ дараа бас шаардлага хангаад ажиллаж байна гэдэг нь нотлогдох юм бол дипломат төлөөлөгчийн газрын  3 дахь, 4 дэх хүнээр ч юмуу, 2 дахь хүнээр томилогдоод буцаж ингэж шат дараалсан ийм боловсон хүчин бэлтгэх тогтолцоо байсан юм. 


Энэ тогтолцоо нь харамсалтай нь нэг хэсэг алдагдсан. Энийг л сэргээх явдал чухал юм. Энийг л бид гол нь тасарсан гэдэг юун дээрээ хэлээд байгаа юм. Өөрөөр хэлбэл тас нялхаараа, яагаа ч үгүй байж элчин сайд болоод явчихдаг. 20, 30 жил дипломат алба хашсан хүн нь элчин сайддаа хүрч чаддаггүй гэх мэтийн ийм алдаа дутагдлууд гарсан юм. Энийг хэлсэн юм.


Б.Эрдэнэсүрэн:
-Саяны Мөнх-Оргил сайдын хийсэн мэдээллийг сонслоо. Түрүүнд дипломатчидын өдрөөр шууд ярилцлага өгч байсан. Тэр бүхнээс харахад сайд та нэлээн их шинэчлэлт өөрчлөлт хийх юм байна гэсэн итгэл найдвар над төрж байснаа илэрхийлье. Ингээд таны цаашдын үйл ажиллагаатай холбогдуулаад ганц нэг зүйлийг тодруулж асууя гэж бодож байгаа юм. Ер нь Монгол орны хөгжилд гадаад харилцааны хүчин зүйл маш чухал. Энд дипломат төлөөлөгчдийн газрын гүйцэтгэх үүргийг үнэхээр эрс өөрчлөх шаардлагатай юм шиг харагддаг юм. Янз бүрийн байдлаар явж байна. Энэнтэй холбогдуулаад ганц нэг асуудал байна. 


Юуны өмнө энэ дипломат төлөөлөгчийн газрын үйл ажиллагааны чиглэл, ер нь шалгуур, дипломат ажилтнуудыг сонгон шалгаруулах шалгуурын талаар сонирхож байгаа юм. Энэ чиглэлд та хэллээ, тодорхой мэргэжлийн хүмүүс, эдийн засагчид, хуульчид, соёл урлагийн хүмүүсийг бас тавьж ажиллуулж байгаа гэж. Тэгэхээр энэ надад бас их үр дүнтэй болж байгаа юм шиг харагдаж байсан юм. Одоо ингээд хараад байхад жишээ нь Москвагийн Элчин сайдын яам, Германд Тэрбишдагва ажиллаж байхад үнэхээр их зүйл хийчихсэн, бизнесийн салбаруудтай их холбоотой болчихсон байсан. Английн ЭСЯ гэхэд их тодорхой харагдаж байсан. Энэ чиглэлээ та цааш нь бэхжүүлэх талаар. Ялангуяа үйл ажиллагааг нь үнэлэхэд бас жижиг орны онцлог байна. Энэ улс орныхоо хөгжилд тодорхой бодитой хувь нэмэр оруулах энэ чиглэлийг нэмэгдүүлэх талаар юу хийх вэ гэж сонирхож байгаа юм.


Хоёрдугаарт, яг энэнтэй холбоотойгоор ер нь гадаад дипломат төлөөлөгчдийн газар, яамны холбоо, үйл ажиллагааны холбоо их сул байдаг юм. Салбарынхаа яамтай холбоо муу, гадаадад байгаа дипломат төлөөлөгчдийн газар бол Гадаад хэргийнхээ яамтай л ажилладаг. Тэр гадаад хэргийн яамны нэг ажилтан очсон ч ер нь тэрэнтэйгээ л ажилладаг. Салбарын яамд, салбарын тодорхой асуудал руу их бага ордог, тодорхой зохион байгуулалттай явагдаж байгаа арга хэмжээнүүдийг зохион байгуулж оролцдог л доо. Жишээ нь, энэнтэй холбогдуулаад нэлээн хэдэн зүйл хийж болдоггүй юмуу, тухайлбал, энэ чинь бололцоотой байна шүү дээ. Гадаад хэргийн яам түрүүлж хиймээр санагддаг юм. Олон улсын бүх дипломат төлөөлөгчийн газар яамдыг холбосон нэгдсэн сүлжээ яагаад буй болгож болохгүй байхав, тэр улс орнуудад хийгдэж байгаа тодорхой тодорхой юмыг мэдээлдэг яам тун цөөхөн байдаг юм. Жишээ нь, Английн ЭСЯ жаахан жаахан зүйл мэдээлж байдаг, Оросоос ирж байдаг юм. Тэгэхээр энэ тал дээр асуухаар зэрэг бид Гадаад хэргийн яам руу явуулчихсан гэдэг. Гадаад хэргийн яамнаас юм ирдэггүй, энэ чинь Гадаад хэргийн яам руу явуулаад байх шаардлага байхгүй шүү дээ, шууд яамтайгаа харьцах энэ чиглэл дээр ямар өөрчлөлт гарах бол?


Яг энэнтэй холбогдоод жишээ нь салбар салбарыг төлөөлсөн хүмүүс байдаг шүү дээ. Жишээ нь, соёл урлагийн асуудал ч юмуу, үйлдвэр, худалдааны асуудал. Тийм хүмүүсийг томилох, ажиллуулахдаа ерөөсөө яамтай холбогддоггүй юм. Тэгэхээр зэрэг тэр хүмүүс чинь зөвхөн өөрийнхөө яамтай л ажиллаад байдаг, салбарынхаа чиглэлээр ерөөсөө ажиллаж өгдөггүй. Жишэ энь, ядаж хоёр сайдын хамтарсан тушаалаар энэ хүмүүсийг томилдог, сонгодог, буцааж татдаг, үйл ажиллагааг нь үнэлдэг, дүгнэлт өгдөг ийм зүйлүүд бас байж болдоггүй юм болов уу гэсэн ийм зүйлүүд бодогдож байгаа юм. 


Мөн бас энэ дипломат төлөөлөгчийн газрын ажилтнуудыг сонгох ёс суртахуун, ёс зүйн асуудалд анхаарахгүй бол хүн очихоор л бие биенээ муучлаад байдаг. Энийг та болиулах хэрэгтэй, жолооч нь сайдаа муучлаад, бие биенээ муучилдаг, хоорондоо эв түнжин дэндүү муутай. Тэгээд тэнд ярьж хийж байгаа юм нь яг улсын салбар, тодорхой юм руу хандсан биш, нэг л тогтчихсон хэдэн ажилтай тэрнийг л амжуулаад байдаг, энэ тал дээр та бас нэлээн дорвитой өөрчлөлт хийх байхаа гэж тийм бодолтой байна уу гэж тодруулах гэж байгаа юм.


Дараачийн асуудал, Австрали, Канад мэтийн орнуудын визний асуудал их хэцүү байна. Энэ боловсролын хувьд их бололцоотой, сургалтын чанар сайн, төлбөр хямд ийм газрууд байдаг. Гэтэл ерөөсөө хүн сургах гээд асуудал шийдэж болдоггүй, бараг жил хүлээ гэдэг. Энэ чиглэл дээр та бүхэн бас нэлээн санаачилга гаргаж консул нээдэг ч юмуу, энэ визний асуудлыг хялбарчлах энэ талаар тодорхой зүйл хийх үү, төлөвлөж байгаа зүйл байгаа юу?


Ц.Мөнх-Оргил:
-Эрдэнэсүрэн гишүүний асуулт бол асуултаасаа илүү санал дэвшүүлж, анхаарах зүйлсэд миний болон Гадаад хэргийн яамны удирдах ажилтнуудын анхаарлыг хандуулж байна гэж ойлгож хүлээж авлаа. Маш товчхон хэлэхэд дипломат ажилтныг авч ажиллуулах, дэвшүүлэх шалгууруудыг яг хуулийнх нь дагуу хийх бодолтой байгаа. Ном журмаар нь.


Яамдуудтайгаа холбоо сул байдаг нь нэг талаас дипломат төлөөлөгчийн газрууд, нөгөө талаас Гадаад хэргийн яамны төв аппаратын ажлын дутагдалтай холбоотой. Элчин сайдын яам нь хүссэн хүсээгүй төв аппаратдаа явуулах үүрэгтэй. Нэг цонхны бодлогоороо, тэрнийг төв аппарат нь маш яаралтай авч, тухайлбал, бусад салбарын яамдуудтайгаа ажиллаж байх ёстой юм. Тэгэхээр бид ямар үүрэг даалгавар өгөөд шаардлага тавьдаг вэ гэхээр төв аппаратдаа явуулаад хувийг нь холбогдох яаманд нь яаралтай явуулж бай, өөрсдөө тэр хүмүүстэйгээ холбоо хэлхээ тогтоож ажиллаж бай гэдэг шаардлага тавьж байгаа. Энэ дээр анхаарч ажиллая.


Ёс зүйн асуудал маш чухал. Энэ дээр хэлэх зүйл алга. Заримдаа нүүр улайх зүйл их гардаг юм. Энэ өнөөдөр УИХ дээр явагдаж байгаа мэдээлэл, асууж байгаа асуулт, хариултыг бид бүгдийг нь эх хувиар нь хувилж аваад Элчин сайдын яамдууддаа болон төвийн аппаратын ажилтнууддаа танилцуулна гэж бодож байгаа. Эрхбиш хүмүүс нэгийг бодох байхаа гэж бодож байна.


Визний асуудал хүнд. Бид бүх талаараа хөөцөлдөж байгаа. Гэхдээ яг үнэнийг хэлэхэд биднээс шалтгаалах зүйл бас их бага байгаа, гэхдээ хөөцөлдөнөө. 


Б.Эрдэнэсүрэн:
-Ажлыг үнэлж, дүгнэх тал дээр жишээ нь улс орны эдийн засагт оруулж байгаа хувь нэмэр, боловсрол соёл, энэ юмыг хийхдээ бас шалгуур дотор нь юм хэр зэрэг байдаг юм, тэрнийг оруулах талын юмнууд хэр зэрэг болох бол?


Ц.Мөнх-Оргил:
-Шалгууруудыг бид эргэж харъя.


Д.Дэмбэрэл:
-Дипломат албаны боловсон хүчний бодлогын талаар энэ томоохон баримт бичиг боловсруулж, мэдээлэл хийж байгаа, ялангуяа он дуусч, шинэ он эхлэхийн энэ зааган дээр ийм мэдээлэл оруулж, энд томоохон хэмжээний дүгнэлтүүд хийсэн байна. Ажлын дутагдалтай зүйлүүдийг засах, ололттой зүйлийг бататгах, ялангуяа сайн боловсон хүчнийг бэлтгэх талаар тухайлбал, өндөр түвшинд чөлөөт сонголтын аргаар чадварлаг боловсон хүчнүүдийг сонгоно гээд ингээд энэ яригдаад явж байгаа зүйлүүдийг би хувьдаа гишүүний хувьд талархан дэмжиж байна. Мөнх-Оргил сайд болон шинэ удирдлага шинэлэг аргаар ажиллах гэж үнэхээр бас чармайж байгаа юм байна гэж ойлгож авлаа.


Ингээд 2, 3 асуулт байна. Нэгдүгээрт, монголын дипломат албаны ажилтнуудын дипломатын дархан эрхээ буруугаар ашигласан тухай ярианууд сүүлийн жилүүдэд нэлээн гарч ирээд байгаа юм. Тэгэхээр энэ хэр зэрэг цар хүрээг хамарсан зүйл байдаг юм бэ? олон орнуудад байгаа газар болгонд ийм юм гардаг юмуу, тодорхой цөөн хүний үйлдэл монголын дипломат албаны ажилтнуудад ийм нэр хаяг зүүхэд хүргээд байна уу? энийг ер нь нэлээн тодорхой хариулж өгмөөр байна. Ер нь нэг ийм харамсалтай юм гарсан юм гээд энд тэмдэглэсэн байна л даа. Энэ бол гашуун сургамжтай. Уг нь хэцүү түүх байгаа юм гээд энд дүгнэлт хийж байгаа юм. Энэ яг точный хэлбэл хичнээн хүн, хэдэн орны дипломатын байгууллага дээр гарсан зүйлийг бид нар ийм том болгож яриад байгаа юм бэ?


Хоёрдугаарт, энэнээс үндэслээд энэ дипомат ажилтнуудын нийгмийн халамж, анхаарлын асуудал байгаа, нийгмийн баталгаа. Тэгэхээр энд зөвхөн цалинтай холбож асуудал хариулагдаад байна уу, энэ нийгмийн даатгал ажиллах нөхцөл бусад арга хэмжээ авч асуудал боловсруулах талаар бодож байгаа юм яамны зүгт бий юу? энэ чиглэлээр Засгийн газар, УИХ-д оруулахаар асуудал цаашдаа бэлтгэх үү, энэнээсээ болоод янз бүрийн асуудалд орооцолдож байна, наймаа хийж байна гэсэн ийм юм нэр холбогдоод байна уу, үгүй юу? 


Дараачийн нэг асуудал бол Ховд аймгийн Булган, Ярантын боомтыг нээлттэй болгох тухай сүүлийн 2, 3 жил яригдсан. Энэ нээлттэй болгох асуудал ер нь хэдийд эхлэх вэ? бэлтгэл хангагдаж гүйцэв үү гэсэн асуудал байгаа юм. Энэнээс гадна энэ боомт нээлттэй болохоос гадна ер нь Шинжань, Уйгурын чиглэлд монгол иргэдийн зүгээс үйл ажиллагаа явуулах, ялангуяа бизнесийн үйл ажиллагаа явуулах их өргөн хүрээтэй болчихсон байгаа юм. Тэгэхээр энэнтэй холбогдуулаад Урумчид цаашдаа консул байгуулах боломж бий юу? Тэнд манай иргэд ихээхэн очиж ажилладаг болсноос хойш бас зарим хүмүүс хэрэг төвөгт холбогдож тэгээд тэр иргэдийг хамгаалах асуудал орхигдсоноос болж заримынх нь ихээхэн бэрхшээл учирч байгаа юмнууд гарч байсан. Энийг судалж байгаа юу, ер нь ийм боломж байгаа юу? Сая бид нар Эрээнд консулын газартай болсон, энийг би зөв арга хэмжээ гэж бодож байгаа юм. Монголын иргэд хаана ихээхэн үйл ажиллагаа явуулах боломжтой ажиллаж байгаа тэр газруудад энэ консулын үйл ажиллагаа явагдах нь зүйтэй гэж сая Мөнх-Оргил сайд хариулах шиг боллоо. Энэ бол бас ер нь цаашдаа консул байгуулах талаар анхаарч үзнэ үү гэж асуултаас гадна саналын шинжтэй хэлж байгаа гэдгийг давхар анхаарч өгнө үү.


Ц.Мөнх-Оргил:
-Дипломат дархан эрх ямбаа буруу эдэлж хууль зөрчсөн үйл ажиллагаа хэр их цар хүрээтэй байсан бэ гэвэл товчхон хариулахад бас бага биш цар хүрээтэй байсан гэж хэлбэл бараг онох болов уу гэж бодож байна. Яг хаагуураа ямар газраараа гэх юм бол энэ европын орнуудаар нэлээд тархсан үзэгдэл байсан юм байна лээ. Тэгэхдээ энд дипломат ажилтнууд, төвийн томилолт авсан дипломат ажилтнуудаасаа илүү ямар нэгэн арга замаар дипломат паспорт авчихсан, шууд томилогдоогүй мөртлөө томилогдсон мэтээр бичиг сачиг хийлгэчихсэн хүмүүс голчлон хийдэг. Тэрэнд нь төвийн томилолттой хүмүүс оролцдог, бүр зохион байгуулалтын хэмжээ, хэлбэртэй болчихсон байсан үйл явдал мөн байсан уу гэвэл байсан.


Намайг ажил авахад энэ үзэгдэл үндсэндээ зохион байгуулалттай арга хэмжээний хувьд би бодохдоо байхгүй болсон гэж ойлгож байгаа. Өнгөрсөн Засгийн газрын үед, өнгөрсөн өмнөх сайд, яамны удирдлага энэ дээр нэлээд анхаарал хандуулаад, нөгөө олон замбараагүй болгосон дипломат паспортууд, дипломат дугаартай машинууд, янз бүрийн томилгоонуудыг цэгцлээд эмхэлсэн байгаа. Цаашид ийм ажил зохион байгуулаттай хийгдэхгүй гэж бодож байгаа. Ганц нэг хүн ингэж дур зоргоороо явах ийм явдал гарахыг үгүйсгэхгүй. Тэр болгонд нь хариуцлага тооцож ажиллана.


Нийгмийн халамж анхаарал татаж байна уу гэвэл татаж байгаа. Энэ дээр тодорхой санаж бодож байгаа хийх зүйлүүд бий юу гэвэл байгаа. Эхдээ нийгмийн халамж анхаарал дутагдсанаас болоод ийм хууль бус тамхи, наймааны хэрэгт орооцолдоод байна уу гэж тайлбарлахгүй л дээ, тэр бол тийм биш. Монголын дипломатууд гадаад харилцааны салбарт ажиллаж байгаа хүмүүс монголын ямар ч яам, тамгын ажилтан, хэнээс ч дутахгүй ажиллаж амьдрах, гэр орноо аваад явах тийм нөхцөл бололцоо байгаа юу гэвэл байгаа шүү дээ, тэрнийг бид бүгд мэдэж байгаа. Янз бүрийн наймаа юуны хэрэгт орооцолддог явдал бол шуналын л асуудал. Шуналын асуудал. Бүхэлд нь нийгмийн халамж, анхаарал хандуулж даатгал ажиллах нөхцлийг сайжруулах хэрэгтэй юу гэвэл хэрэгтэй.


Булган, Ярантын боомтын асуудлыг Алтангэрэл дарга товчхон хариулчихаарай. 


Урумчид консул байгуулах асуулт болон саналыг анхааралдаа авлаа, цаашдаа судалж үзэж, шаардлагатай нөхцөлд консул байгуулах чиглэлээр ажиллаж болно.


О.Энхтөр:
-Булганы боомтын талаар энэ онд шинээр байгуулсан хилийн боомт, тэдгээрийн дэглэмийн тухай хоёр талын хэлэлцээрт байнгын ажиллагаатай болгохоор заасан. Түүнээс гадна олон улсын статустайгаар ажиллуулна гээд. Энэнд манай холбогдох байгууллагууд саналаа солилцоод манай талаас энийгээ нээж ажиллуулахад бэлэн байгаа нь 12 сарын 27-нд хил хамгаалах ерөнхий газраас ирсэн санал дээр байгаа, Гаалийн ерөнхий газраас санал нь тодорхой ирээгүй байгаа. Гэхдээ тэд дэмжиж байгаа гэдгийг бид мэднэ. Боломжтой гэдгийг.


Энийг бид Хятадын талтай бас тохиролцох ёстой. 12 сард Хятадын хилийн хамгаалалтын төлөөлөгчтэй хийх ёстой байсан. Тэр үеэр энэ талаар тодорхой ярилцана гэж байсан. Гэтэл тэр төлөөлөгчдийн айлчлал нь хойшилсон байгаа. Гэхдээ ойрын үед энэ хэлэлцээрийг хэрэгжүүлэх талаар Хятадын талтай Нот солилцсон. Тэр дотор энэ боомт энэ статусаар ажиллахаар орно, бүх зүйл бололцоотой, бэлтгэлтэй байгаа.


Ч.Авдай:
-Хоёр, гурван юм асууя. Түрүүнд ийм юм яриад байх юм, өөрийгөө санхүүжүүлдэг дипломат ажилтан 15 байна тэрнийг болиулах гэж байна гэж байна. Тэр чинь ямар учиртай улсууд байдаг юм бэ?


Өргөмжит консул гэж байдаг шүү дээ, манай өргөмжит консул гэж Америк, Канад том том оронд байдаг. Манай ч тийм консул байх шиг байна, сая Канадад Сандаг гуай томилогдлоо. Ийм улсууд олон байдаг юмуу? 


Хоёрдугаарт, манай оронд байгаа олон улсын байгууллагын ажилтнууд Гадаад харилцааны яамны ямар холбоотой байдаг юм бэ? тэднийг үйл ажиллагаагаа явуулахад нь манай гадаад харилцааны яам ямархуу янзын тус дэм болдог юм бэ гэсэн ийм юм байна.


Гуравдугаарт, хөдөө сонгуулийнхаа тойрог дээр ажиллаж байхад нэг ийм юм ярих юм. Манай аймгийн Тэс сумын нутагт Шар суурийн хилийн боомт гэж байгаа. Тэгээд тэр Шар суурийн хилийн боомтоор гарах цагаан хуудас авахын тулд дандаа аймгийн төв орж Улаангом орж зөвшөөрөл авдаг. Тэрнийг боомтынх нь орчим Тэс суман дээр төвлөрүүлдэг юмуу, ерөөсөө тэр боомтон дээрээ төвлөрүүлдэг юмуу тэрнийг ийм өгдөг арга байна уу, үгүй юу гэж байнга асуудаг юм. Би өмнө нь бас асуудал болгоод тавьж байсан л даа.


Ц.Мөнх-Оргил:
-Өөрөө өөрийгөө санхүүжүүлээд ажилладаг ямар учиртай юм бэ гэхээр яг ний нуугүй хэлэхэд би өөрөө ч гэсэн сайн ойлгохгүй байгаа юм. Ойлгохгүй байгаа учраас бид нар тушаал гаргаад тэрнийг болиулсан. Ерөнхий санаа нь бол ийм л байсан юм шиг байна лээ. Нэг хүн гадаадад ажиллаж амьдрах сонирхол нь байдаг, магадгүй дипломат төлөөлөгчийн газарт ажиллах сонирхол нь байдаг, тэнд орон тоо байдаггүй. Төсөв хүрдэггүй, тэгээд дипломат төлөөлөгчийн газрын тэргүүнээс нь асуугаад энэ хүн наана чинь ажиллая гэж байна, тэгэхдээ өөрөө өөрийгөө цалинжуулъя гэж байна, байр савыг нь гаргаж өгөөд дипломат төлөөлөгчийн газрын унаа малаа ашиглуулаад дипломат паспорт олгоод ажиллах сонирхол байна уу, бололцоо байна уу гэхээр дипломат төлөөлөгчийн газрын тэргүүн нь болж байна гэх юм бол зөвшөөрөөд ажиллуулдаг байсан юм байна лээ. Ийм л тогтолцоо юм байна лээ.


Өргөмжит консулын хувьд яахав бид нар сонирхож байгаа улс болгондоо, газар болгондоо консулын алба байгуулчихаж чадахгүй, зардал мөнгө ихтэй учраас тухайн улс орондоо сууж байгаа, амьдарч байгаа нэр хүндтэй нөлөө бүхий сонирхсон хүсэл зоригоо илэрхийлсэн зарим иргэдэд өргөмжит консулын эрх олгоод, тэд нар нь монгол улсын эрх ашгийг тухайн консулын тойрогтоо хамгаалаад, тэнд ялангуяа монгол иргэд олон амьдарч суурьшиж байвал зарим тохиолдолд монгол улсыг төлөөлөөд ихэнх тохиолдолдоо тэгэхдээ виз олгодоггүй, ганц нэгхэн хүн нь виз олгодог ийм л тогтолцоо байгаа. Олон улсын практикт ихээхэн хэрэглэгддэг. 


Б.Алтангэрэл:
-30 оронд 49 өргөмжит консул ажиллаж байна. Улаанбаатарт 10 орны өргөмжит консул ажиллаж байгаа, үүнээс зөвхөн Тайландын өргөмжит консул виз олгодог эрхтэй. Yлдсэн 9 консул виз олгодоггүй.


Ц.Мөнх-Оргил:
-Олон улсын байгууллагад ажиллаж байгаа монгол иргэдтэйгээ ямар холбоотой байдаг юм бэ гэхээр нэгдүгээрт, тэр иргэн тухайн олон улсын байгууллагад ажилд ороход нь Засгийн газраас нэлээд тусламж дэмжлэг үзүүлдэг юм, Засгийн газраас нь. Энэ хүнийг аваач, хөөцөлдөнө, даргатай цэрэгтэй нь ярина, бидний бодлого бол аль болохоор олон иргэдийг, аль болохоор өндөр албан тушаалд олон улсын байгууллагад ажиллуулъя гэсэн бодолтой байгаа. Нэгэнт ажилд орсон хойноо албан бусаар л холбоотой байна уу гэхээс албан ёсны холбоо байхгүй. Нөгөө байгууллагууд нь одоо манай мэргэшсэн албан хаагчтай та нар битгий төрийн холбоо бариад бай.


Одоо олон улсын байгууллагад ажиллаж байгаа иргэдтэй бид маш сайн холбоотой байгаа. Бидний ажилд бас дэмжлэг туслалцаа үзүүлж мэдээлэл солилцох тийм гэмгүй хэлбэртэй сайхан ажиллаж байгаа юм.


Хилийн боомтын Улаангомд очиж цагаан хуудас авдаг энэ асуудлыг бид судалж үзье, уг нь бололцоотой бол тэр иргэдийг чирэгдүүлэлгүйгээр байнга орж гардаг тэр нөхцлийг нь бүрдүүлмээр байгаа юм. Хилийн цэргийнхэнтэйгээ ярья. Алтангэрэл даргаа тэмдэглээд яриарай.


Г.Адъяа:
-Сая Мөнх-Оргил сайд өөрийнхөө мэдээлэлд гадаадад ажиллаж байгаа болон амьдарч байгаа иргэдийн асуудлаар илүү анхаарал тавьж ажиллах асуудлаар ярилаа л даа. Тэгэхээр өнөөдөр монголоос зарим орнуудад их олноороо гарч ажил хийж амьдрах ийм нөхцөл боломж нэлээд бүрдчихсэн байгаа. Ялангуяа Солонгос, Америк, Баруун европын зарим орнуудад ч байгаа. Энэ хүмүүс тэнд очоод ажил хийж амьдарч байх үедээ янз бүрийн зовлон гачигдал их тохиолдож байгаа. Yйлдвэрлэлийн ослоор нас барах тохиолдол байна, өвчний улмаас бас эндэх ийм асуудлууд ч гарч байна, энэ нөхцөлд нь үнэхээр манай гадаадад байгаа иргэдийнхээ эрх ашгийг хамгаалах чиглэлээр тэнд байгаа дипломат төлөөлөгчийн газрууд, консулууд ажиллаж байдаг юм бол ухаандаа ямар чиглэлээр туслах тийм тодорхой журам байдаг юм бэ? Жишээлбэл, бид нарт ирдэг л дээ, УИХ-ын гишүүдэд ханддаг. Солонгост хүүхэд нь ажиллаж байгаад нас барчихлаа, авчирна гэхээр бэрхшээлтэй байдаг. Эндээс хүн явъя гэхээр виз олгодоггүй. Ингээд цаг хугацаатай байдаг.


Тэгэхээр ийм асуудлуудыг энэ тодорхой улс орнуудтай их нарийн тохиролцох, монгол улсын гадаад яамны зүгээс болон консулын газраас энэнд бүр тодорхой анхаарч тодорхой зохицуулсан дүрэм журмууд бий болгох ийм чиглэлийн арга хэмжээнүүд юу авагдах юм бэ гэсэн нэг ийм асудал байна.


Хоёрдугаарт, сүүлийн жилүүдэд гадаадад ажиллах хүч нэлээн гарч ажиллаж байгаа. Олон компани тодорхой эрх авагдсан байгууллагууд ажиллах хүчин гаргах, янз бүрийн байгууллагууд энэ асуудлаар гэрээ хэлэлцээр хийх ийм эрх олгогддог. Ингэхээр зарим гэрээ хэлэлцээрүүдийг аваад үзэхээр тэр гадаадад ажиллах гэж байгаа компани, манай монголын компани байгууллагуудтай хийсэн гэрээ бол олон улсын зарим хэм хэмжээ хуулиудыг зөрчсөн, дордуулсан ийм гэрээ хэлэлцээрүүд хийх тохиолдлууд байна. Тийм учраас миний сонирхож байгаа зүйл бол манай гадаад яам, гадаадын дипломат төлөөлөгчийн газрууд, монголоос ажиллах хүч гаргах гэж байгаа компаниуд, байгууллагуудтай ямар холбоо харилцаатай байдаг юм бэ? тэнд хийгдэж байгаа гэрээ хэлэлцээрүүд, тэр гэрээ хэлэлцээрүүдийн үр дүнд гарч ажиллаж байгаа хүмүүсийн аж байдлын асуудал, хөдөлмөр эрхлэлттэй холбогдсон асуудлууд, энэ чиглэлээр танилцах, шалгах, мэдээлэл цуглуулах ямар бололцоо байдаг юм бэ? энийг хэлж өгөөч.


Ц.Мөнх-Оргил:
-Гадаадад Монгол улсаас суугаа дипломат төлөөлөгчийн газрын тэргүүнүүд ажилтнууд манай иргэдийн эрх ашгийг хамгаалах талаар, дэмжлэг туслалцаа үзүүлэх талаар ер нь их зүйл хийдэг юм шүү, маш их цаг гаргадаг юм. Маш их хөрөнгө мөнгө гаргадаг юм. Энэ чинь хүний асуудал болохоор голдуу хэрэг төвөгт орооцолдчихсон. Эсвэл аж амьдрал нь болохгүй, сайн явж байгаа хүн бол дипломат төлөөлөгчийн газар дээрээ ирж дэмжлэг туслалцаа хүсэх юм байхгүй л дээ. Голдуу ядарсан, зүдэрсэн, өвдсөн зовсон хүмүүс л ирдэг. Тэр болгонд нь туслалцах гэж, дэмжих гэж оролддог юм бий. Нэг хүндрэлтэй асуудал байгаа юм. Хөрөнгө мөнгөний асуудал. Жишээ нь нэг шарил буцаах юмуу, тэрнийг нь чандарлаад нааш нь нутаг руу нь буцаах, эсвэл ажиллах зөвшөөрөлгүй болчихсон, визгүй болчихсон, мөнгөгүй болчихсон хүнд билет авч өгөөд нутаг буцаах асуудал бүгд маш их зардалтай асуудал, тэр хүн чинь өөрөө мөнгөгүй байдаг, дипломат төлөөлөгчийн газар чинь өөрөө бас зардал мөнгөгүй болчихсон ийм нөхцөлд бид нэг ийм санал боловсруулаад байгаа юм.


Дипломат төлөөлөгчийн газруудад хуримтлагдсан визний орлого гэж мөнгө байгаа шүү дээ. Тэрнийг чинь өнөөдөр улсын төвлөрсөн төсөвт ховх сороод аваад явчихаж байгаа шүү дээ. Энэ хөрөнгөнөөс 10 хүртэлх хувийг иргэдэд туслах сан болгож үлдээгээд, тухайлбал, Хятадад нь, Солонгост нь, Америкт нь 10 хүртэл хувийг нь үлдээгээд, тэр хөрөнгөөрөө түрүүний миний яриад байгаа ядарсан, зүдэрсэн хүмүүст, наад зах нь онгоцны билет аваад өгчихдөг юмуу, эсвэл шарилыг нь нутаг буцаахад онгоцны зардал болгох гэх мэтийн дэмжлэг туслалцаа үзүүлэх шаардлага байгаа юм, хөрөнгө мөнгөний асуудалд маш их тулдаг. Хүмүүсийн сэтгэл гаргаж хөөцөлддөг юм нь их. Энэ дээр бид бас анхаарна.


Ажиллах хүч гаргасан компаниудын гэрээг шалгадаг, хянадаг, тусалдаг дэмжлэг юм өнөөдрийн хувьд байхгүй. Энэ голдуу Нийгэм, хөдөлмөр хамгааллын яамны чиглэлээр хийгдчихдэг, хувийн компаниудад лицензийг олгочихсон байдаг асуудал учраас ирсэн хойно нь, тэнд очсон хойно нь дэмжлэг туслалцаа үзүүлэх хэмжээний ажил явагдаж байгаа юм. Яг ний нуугүй хэлэхэд бидэнд ч гэсэн яг тэрэн дээр хуримтлуулчихсан туршлага, мэдлэг бас дутмаг. Тэр Нийгэм, хөдөлмөр хамгааллын яам олон жил энийгээ хийж байгаа учраас яг тэр тал дээр бид нараас арай дээр байх гэж бид бодоод байгаа юм.


Б.Алтангэрэл:
-Иргэдтэй холбогдолтой асуудлаар эрх зүйн таатай орчин бүрдүүлэх талаар Гадаад яам их анхаарч байгаа. Өнөөдөр бид 29 оронтой, 88 гэрээ хэлэлцээр байгуулсан. Энэ нь гол нь эрхийн туслалцаа үзүүлэх, визийн таатай нөхцлийг бүрдүүлэх гэсэн энэ чиглэлээр байгаа юм. Тэгэхээр бид энэ 28 орны тоог өнөөдөр нэмэгдүүлэх зорилгоор дээр нь шинэ хэлбэрийн гэмт хэрэгтэн шилжүүлэх, ялтан харилцах шилжүүлэх гэх мэтийн шинэ төрлийн гэрээнүүдийг бусад оронтой байгуулах талаар ажиллаж байгаа. Тэгэхээр 28 орон гэдэг бол тооны хувьд мэдээж бага байгаа, манай дипломат харилцаатай орнуудтай манай иргэд байгаа орнуудтай харьцуулахад. Тэгэхээр энэ эрх зүйн таатай орчин бүрдүүлэх талаар нэлээн анхаарч одоогийн байдлаар бид 12 оронтой гэрээний төслөө өгөөд байгаа, эрхийн туслалцаа үзүүлэх.


Тэгэхээр энэ бол иргэдийн гарч байгаа янз бүрийн бэрхшээл, тэдэнд эрхийн туслалцаа үзүүлэх таатай нөхцлийг бүрдүүлэхэд нэлээн дэмжлэг үзүүлэх болов уу гэж энэ чиглэлээр гадаад яам энэ 4 жилд хийхээр нэлээн зүйлийг төлөвлөж байгаа гэдгийг хэлэх гэсэн юм.


К.Сайраан:
-Би нэлээн олон асуулт асуух гээд бэлдэж ирсэн хүн л дээ. Миний өмнө асуусан гишүүд асуулт давхардаж байгаа учраас би товчхон зүйл ярья.


Хоёрдугаарт, хэдхэн хоногийн өмнө Гадаад хэргийн яамны ёлконд оролцоод маш сайн настроениятай, өнөөдөр 31-нд болж байгаа шинэ жилийн өмнө илүү дутуу зүйл ярихаа больё гэж бодож ирж байсан. Гэтэл тэр МАХН-ын бүлгийн нэрийн өмнөөс асуулт тавьж зарим зүйл тодруулсантай холбогдуулан би бас зарим нэг зүйлийг тайлбар хэлж дээр нь асуулт тавимаар байна.


Нэгдүгээрт, Эвсэлд үл нэгдэх хөдөлгөөн, 77-гийн бүлэг, ер нь Монгол улсын бодит амьдралаас нэлээн тасархай байгаа асуудлуудаар үргэлж хөөцөлдөхөө больё гэж бид татгалзсан хэвээрээ биз дээ. 90-ээд оноос эхэлж. Жишээлбэл, Израйлын Палестиний эсрэг довтолгоо гарахад байсхийгээд 7 хоног тутам мэдэгдэл гаргадаг цаг үе байсан бид нарт. Монгол улс өөрийнхөө хэр хэмжээнээс хэтэрсэн тийм асуудалд оролцохоо больё. Прагматик хандлагатай байя, тэгээд өдөр тутмын асуудалдаа анхаарал тавья, хөгжил, ядуурлын асуудлыг бууруулах, үүндээ гадаад бодлогынхоо гол чиглэлийг хандуулъя гэсэн ийм хандлага явж байна гэж ойлгож байгаа, сүүлийн 10 хэдэн жил. Энэ зөв үү?


Хоёрдугаарт, Франц, Германд болсон үйл явдалтай холбогдуулан олон улсын хууль дүрмийг зөрчсөн асуудлыг тогтоох нь Гадаад хэргийн яам биш, эсвэл тэр энэ ажилтан биш гэсэн утгаар ярьж байгааг би Энхболд гишүүнтэй санал нэг биш байна. Улсыг төлөөлсөн элчин сайдын яам нь, эсвэл элчин сайд нь тухайн улс орны хуулийг зөрчсөн гэсэн нотолгоо гэж бид ойлгох ёстой. Тэр улс орнуудаас албан ёсны уучлалт хүссэн үү, манайх. Засгийн газрын нэрийн өмнөөс. 


Гадаад хэргийн сайд нь энэ асуудлыг огт мэдээгүй юм байна, Элчин сайд нар нь тодорхой арга хэмжээ аваагүй байна гэдгийг би сайн ойлгохгүй байна. Засгийн газрын гишүүн нь, Гадаад хэргийн сайд нь энэ асуудлыг мэдээд харин ч тэр дипломатууд Элчин сайд нараа хамгаалах ёстой байсан. Өнөөдөр энэ асуудлыг сонсоогүй гээд өмнөх Гадаад хэргийн сайд нь асуудлаас мултарч байна, Герман улсад байгаа элчин сайд нь Их Хурлын гишүүн сайд болсон учраас ямар нэг асуудал байхгүй байна. Харин Францад суугаа Элчин сайд нь өнөөдөр хэргийн эзэн болж хувирах гээд байна. Өөрөөр хэлбэл, төрийн нэрийн өмнөөс явуулсан аливаа нэг үйл ажиллагааны эцсийн золиос нь дипломатууд, элчин сайд байх ёсгүй гэдэг байр суурьтай та санал нэгдэх үү, цаашдаа ийм үйл явдал гарахдаа хамгийн түрүүнд дипломат төлөөлөгчийн газрын ажилтнууд төв аппаратын ажилтнууд өөрийнхөө дипломатуудаа хамгаалах талаар арга хэмжээ авах уу?


Их эвслийн Засгийн газрыг бид нар байгуулаад одоо 5, 6 сар амжилттай явж байна. Энэ зөвшилцөл их эвслийн Засгийн газрын нэг том зарчим бол паритет вито, Ерөнхий сайдын дэргэд бид нар шадар сайдыг зориуд томилсон, үйл ажиллагааг нь хянаж байх, зөвлөлдөж байх, зөвшилцөөд хамтран ажилла гэж. Яг тэр зарчмаар нийт сайд нарын дэргэд солбилцож дэд сайд нарыг томилоод хамтран ажиллах ийм үүрэг өгсөн. Гэтэл өнөөдөр Гадаад яамны нэг ажилтан ийм мэдэгдэл хийж болох уу гэдгийг ярьж болох юмуу даа. Бүлгийн нэрийн өмнөөс. Энүүгээр МАХН-ын бүлгээс асууж байна, би.


Дөрөвдүгээрт, дипломат албанд алба хааж байгаа хүмүүс, гадаад хэргийн ажилтан нар намын харьяаллаас татгалзсан байсан юм. 90-ээд оны эхээр. Энэ хэвээрээ юу? Би үүнтэй холбогдуулан асуулт хариултын дараа бас нэг тодруулга асуумаар байна. Гадаад хэргийн яаманд ажилтнаар 90-ээд оны эхээр билүү, 80-ээд оны сүүлчээр билүү ажилтнууддаа зориулж орон сууц баригдаж байсан, тэрнээс хойш ямар нэг орон сууц баригдсан уу, энэ талаар төсвөөс хуваарилагдсан ямар нэг зүйл бий юу, цаашдаа төлөвлөж байгаа зүйл бий юу? энэ учир юу вэ гэвэл дипломат төлөөлөгчийн газар болон Гадаад хэргийн яаманд тогтвортой ажиллах нэг үндэс нь үүнтэй холбоотой байгаа юм.


Эцсийн нэг асуулт байна, манай улс Иракт цэргээ оруулсан. Ямар зарчмаар юуны үндсэн дээр оруулсан тухай тодорхой мэдээлэл одоо хүртэл Их Хурлын гишүүдэд байхгүй байгаа. Яагаад гэвэл өмнө нь энэ асуудал МУИХ-д орж ирээгүй, Засгийн газрын хэмжээнд шийдэгдээд явсан байна лээ. Тэр Иракт байгаа цэргүүдийн хангамжийн асуудлаар тодруулж асуумаар байна. Дам сонссон мэдээллээр бол олон улсын байгууллага юмуу, Америкийн Засгийн газрын зүгээс ямар нэг дэмжлэг туслалцаа авдаггүй, тэнд байх бүх зардлыг манайх гаргаж байгаа гэсэн. Тэнд байгаа тэр, тэдэнд учирч болзошгүй аюул нөхцөл байдлыг харьцуулахад тэр хоорондоо асар их зөрүү гарч байгаа. Энэ талаар бодож санаж байгаа, засгийн газарт оруулах асуудал бий юу? 4 дэх ээлжийн цэрэг явуулах тухай асуудал яригдаж байгаа гэсэн энэ асуудлыг УИХ-тай зөвшилцөх үү? Мэдэгдэх үү? Бас ямар зарчмаар шийдээд явуулах гээд байгаа бол?


Ц.Мөнх-Оргил:
-77-гийн бүлэг, Эвсэлд үл нэгдэх хөдөлгөөнтэй зууралдаж Монголын амьдралаас хол задгай асуудлаар дэмий цаг үрэх үндсэн зарчим тохиролцож тийм шийдвэр гаргасан биш билүү гэсэн ийм юм асуучих шиг боллоо. Товчхон хэлэхэд тийм бодлого баримтлаагүй, цаашид ч гэсэн баримтлахгүй. Яагаад гэхээр Монгол улсын гадаад бодлогын үзэл баримтлал батлагдсанаасаа хойш хүчин төгөлдөр хэрэгжиж байгаа. Одоо ч гэсэн хүчин төгөлдөр хэрэгжиж байгаа. Энэ баримт бичгийн 2-ын 12-ын 6-д хөгжиж байгаа орнуудтай найрсаг харилцаатай байж, нийтлэг зорилтоо шийдвэрлэх үүднээс бодит боломжийн хэмжээнд тэдгээртэй хамтран ажиллах явдал Монгол улсын гадаад бодлогын 6 дахь үндсэн чиглэл байна, энэ зорилтын 2 талын харилцааны хүрээнээс гадна голчлон олон улсын байгууллага, хөдөлгөөний хүрээнд, тухайлбал НYБ, 77-гийн бүлэг, Эвсэлд үл нэгдэх хөдөлгөөн зэрэгтэй хамтран ажиллах замаар хэрэгжүүлнэ гэсэн заалт байгаа юм.


Энэ заалт бол нэгдүгээрт хүчин төгөлдөр, хоёрдугаарт, цаашид ч гэсэн хүчин төгөлдөр үйлчлэх ёстой заалт гэж би хувьдаа бодож байгаа юм. Яагаад гэхээр эдгээр байгууллагууд монголын амьдралд холбоогүй, хий хоосон хийсвэр зохиомол юм ярьдаг байгууллага бишээ. Эдгээр байгууллагууд хөгжиж байгаа. Манайх чинь хөгжиж байгаа жижиг буурай орон шүү дээ, сав л хийвэл том том орнуудтай ярих гээд байдаг болохоос биш, бодит байдал нь жижиг, буурай хөгжиж байгаа орон. Энэ орнуудын нийтлэг эрх ашгийг хамгаалдаг, санаа бодлыг нь зовоосон гол гол асуудлуудаар нэгдсэн бодлогоо зангиддаг хоёр байгууллага нь ерөөсөө л 77-гийн бүлэг, Эвсэлд үл нэгдэх хөдөлгөөн хоёр шүү дээ.


Тийм учраас эдгээр байгууллагуудтайгаа хамтарч ажиллах, хүссэн хүсээгүй өнөөдөр эдийн засаг, нийгэм, улс төрийн амьдралд зонхилж байгаа хоёр том бүлэглэл нь хөгжиж байгаа орнууд, хөгжингүй орон гэдэг ийм хоёр л зангилаа бүлэг байна шүү дээ, тэгэхээр цаашид ч энэ байна.


Хууль хяналтын байгууллагууд гаднын орноос нэг хүнийг авчирсан асуудал бол яахаараа Гадаад хэргийн сайд нь мэдээгүй байдаг юм, яагаад дипломат төлөөлөгчийн газрууд нь мэдээгүй байдаг юм. Энэ бол нэг талаас харамсалтай, нөгөө талаас үнэхээр мэдээгүй байгаа нь үнэн ийм л байдал бий болчихоод байгаа юм. Ерөөсөө хэлээгүй байхгүй юу, хэнд ч хэлээгүй, тэгээд бужигнаад үймээд ийм юм гараад ирлээ, ингэлээ гээд асуудал болоод ирэхээр нь манай хууль хяналтын байгууллагууд. Хууль хяналтсаад байх юу байхав дээ. Гол нь Тагнуулын ерөнхий газрынхан ийм юм болсон юмаа гээд дуртай дургүй зарим нэг мэдээ өгсөн байгаа юм.


Энэ яг олон улсын хууль тогтоомж, ямар асуудал, дотоодын хууль тогтоомж, ямар асуудал гарсан, болсон үйл процесс нь ямар байсан, авчрах шаардлага байсан уу, үгүй юу гэдгийг УИХ-ын Тусгай хяналтын дэд хороо л шийдэх асуудал. Яагаад би өнөөдөр энэ дээр ямар нэгэн дүгнэлт хийж чадахгүй байна гэвэл би тэр асуудлыг нарийн ширийнийг мэдэхгүй, материал нь бидэнд байхгүй, надад үзэх ч эрх байхгүй. Хоёр орны харилцаанд ямар нэгэн замаар сөрөг үр дагавар үзүүлсэн үү гэвэл үзүүлсэн. Би тэрнийг түрүүнд хэлсэн. Энэ дээр дипломатууд золиослогдож байна, эрх ашгийг нь хамгаалахгүй байна гэдэг асуудал байхгүй л дээ. Бид бололцооныхоо хэрээр л, ном журмынх нь дагуу, хүн ёсны дагуу дипломат ажилтнуудаа хамгаалж, өмөөрч, буруу хийсэн газар нь шийтгэж зэмлэж яваа. Гол нь ямар ч байсан гэсэн Монгол улсын эрх ашиг хохирохгүй, бусад орнуудтай тогтоосон хоёр талын хамтын ажиллагаа хохирохгүй байх ийм л зарчмыг баримталж байгаа, цаашид ч гэсэн баримтлана.


Эвслийн Засгийн газар дотор паритет вито байгаа, тийм ч учраас миний дэргэд Баттөр дэд сайдыг тавиад, Баттөр бид хоёр Гадаад хэргийн яамны хүрээн дотор паритет витогийн зарчим хэрэгжүүлэх гэж байна гэж ярьж байгаа бол би тэрэнтэй санал нийлэхгүй. Надад Баттөр сайдыг паритет витогийн зарчмыг хэрэгжүүлэх гэж миний хажууд тавьсан гэж би ойлгохгүй байгаа. Засгийн газрынхаа тухай хуулиар, Yндсэн хуулиараа ч гэсэн энэ салбарын хариуцлагыг УИХ-ын хуулиараа ч гэсэн энэ салбарын хариуцлагыг УИХ-аар  томилогдсоноороо би хүлээгээд явж байгаа, Баттөр сайд Засгийн газрын тухай хуулиараа дэд сайдын хувьд сайдад мэргэжлийн үндсэн дээр зөвлөлгөө өгч санал бодлоо хэлэх ийм л үндсэн чиглэлтэй ажиллаж байгаа.


Намын харьяаллаас татгалзсан уу гэвэл татгалзсан. Орон сууц баригдсан уу гэвэл баригдаагүй байгаа, бодож байгаа зүйл бий юу гэвэл байгаа, тэгэхдээ ойрын үед хэрэгжүүлэхэд хүндрэлтэй, яг ний нуугүй хэлэхэд өнөөдөр дипломат ажилтнуудад орон сууц барихаасаа илүү бид нар багш, эмч, ганц нэг цагдаа, шүүхийнхэнд, хилийнхэнд ганц нэг бололцоогоороо орон сууц барих нь илүү ач холбогдолтойгоос гадна амьдралынх нь нөхцөл бололцоонд илүү дөхөмтэй болох ёстой гэж бодож байгаа. Дипломатууд бид харьцангуй бусад салбарт ажиллаж байгаа төрийн албан хаагчдыг бодвол бололцоотой амьдарч болох  тийм хүмүүс. Энийг бид хүлээн зөвшөөрөх хэрэгтэй. Ер нь орон сууц барих шаардлагатай юу гэвэл бололцоогоороо мэдээж барилгүй яахав, ялангуяа залуучууд ихсэж байгаа үед.


Иракт цэрэг явуулсан асуудал бол Монгол улсын үндэсний аюулгүй байдлын зөвлөлөөр хэлэлцсэн. Монгол улсын хууль тогтоомжийн дагуу Засгийн газраас асуудал боловсруулж оруулж ирээд шийдсэн асуудал байгаа. 


Хангамжийн асуудал дутмаг гэдэг дээр янз бүрийн асуудал яригддаг юм. Амь насны даатгалын асуудал яригдаж байгаа, зарим нэгэн хангамжийн асуудал яригдаж байгаа. Би бодохдоо нэгдүгээрт Монгол цэрэг өргөсөн тангарагийнхаа дагуу эх орныхоо дуудлагын дагуу хэцүү ч гэсэн хариуцлагатай үүргээ биелүүлээд явж байгаа, Монголд цалин хөлсөө авах ёстой хэмжээндээ авч байгаа, Иракт томилолтынхоо зардлыг авч байгаа, зарим үед жаахан хоцорч очиж байгаа, энд санхүүгийн бодит бэрхшээлээс шалтгаалан гэр орныхонд нь цалин хөлс нь хааяа нэг сараар хоцорч очдог гэсэн яриа байдаг юм байна лээ. Бололцоотой хэмжээгээрээ боломжоороо Монгол төр хайр халамжаа үзүүлж байгаа. Мэдээж Иракт цэргийн алба хааж байгаа Америк, Английн цэрэгтэй манай цэргийн хангамж яаж дүйцэх вэ дээ. Өнөөдөр тийм бололцоо байхгүй, яваандаа бид тийшээ хүргэхийн төлөө ажиллана. Еще нарийн ширийн юм мэдмээр, сонсмоор шаардлагатай байгаа бол энэ бол Эрдэнэбат сайдын хариулах ёстой асуудал.


4 дэх ээлжийн цэргийг хэзээ явуулах гэдэг асуудал бол нэгдүгээрт, АНУ-ын Засгийн газраас 4 дэх ээлжийнхээ цэргийг явуулаач гэсэн хүсэлт ирсэн, бид энэ хүсэлтийг Батлан хамгаалахын сайд Эрдэнэбатад уламжилж хүргүүлсэн. Энэ бол үндсэндээ юуны өмнө явах бэлтгэлтэй цэрэг байна уу, тоо нь хүрч байна уу, бэлтгэл нь хангагдаж байна уу гэсэн асуудал. Тэгэхээр Эрдэнэбат сайд энэ асуудлыг ойрын үед боловсруулж Засгийн газарт оруулах ёстой, нөгөө талаар энэ бол цэрэг зэвсэгтэй холбоотой асуудал учраас Зэвсэгт хүчний ерөнхий командлагч Монгол Улсын Ерөнхийлөгчийн эрх хүрээний шийдэх ёстой асуудал. Энэ асуудал боловсрогдоод өнөөдөр манайд явах цэрэг бүрэн хэмжээгээрээ байна, байхгүй байна, бололцоотой байна, боломжгүй байна гэсэн дүгнэлт гараад ирсний дараа Засгийн газар хэлэлцээд шийдвэрээ гаргана гэж бодож байгаа. Хэзээ яг шийдвэр гаргах вэ гэдэг нь тэр яамнаас асуудал хэзээ боловсрогдож орж ирэхээс шалтгаална даа.


К.Сайраан:
-Намын харьяаллын асуудлаар би асуулт тавихдаа ийм зүйлтэй холбосон юм. Өнгөрсөн сонгуулийн үеэр их сонин юм болсон л доо. Гадаад хэргийн салбарт ажиллаж байсан, Элчин сайдаа алба хаасан, сөрөг намаас нэр дэвшсэн хүнтэй холбогдуулан Гадаад хэргийн сайд нь анх удаагаа албан ёсны мэдэгдэл гаргасан. Уг нь энэ аль ч улсын практикт байдаггүй, төрийн том байгууллага, тэр тусмаа гадаад хэргийн байгууллага нь өөрийнхөө дотоод иргэнтэй холбогдуулж мэдэгдэл гаргах. Тэр үед нэгэнт улс төрийн алба хааж байгаа тэр сайд нь хэлээ биз дээ гээд өнгөрсөн. Гэтэл энэ асуудлыг хамгийн гол хэрэгжүүлсэн, зохион байгуулсан нэгж бол танай яамны, манай яамны хэвлэл мэдээллийн хэлтэс байсан байна лээ. Хэвлэл мэдээллийн хэлтсийн дарга Ж.Ганнибал гэдэг хүн Засгийн газрын хэвлэл, мэдээллийн албаны дарга Мягмарт хандаж 2004.6.15-нд явуулсан албан тоот дээр энийг тодорхой тусгасан байна лээ.


Тэгэхээр за яахав энэ албан тушаалд дөнгөж очиж байгаа, шинээр авч байгаа учраас тантай холбогдолгүй зүйл л дээ. Цаашдаа иймэрхүү бүхэл бүтэн төрийн яамыг, тэр тусмаа Гадаад хэргийн яамыг улс төрийн тэмцлийн талбарт нэг намын хэрэгсэл болгох талаас нь анхаарч ажиллаачээ гэдэг санал хүсэлт хамтдаа тавьж байна.


Д.Одбаяр:
-УИХ-ын намрын чуулганы 2004 оны хэсгийнхэн сүүлийн хуралдаан дээр манай Гадаад хэргийн сайд зөвхөн дипломат албаны боловсон хүчний бодлогын асуудлаар төдийгүй, ер нь гадаад харилцааны чиглэлд барих бодлого гээд энэ асуултуудаас шалтгаалаад нэлээн өргөн хүрээнд мэдээлэл тавиад асуултанд хариулж байгаад талархаж байна. Сайдын маань ажил эхлэлийнхээ шатанд явж байгаа гэж ойлгож байгаа. Тийм учраас энэ мэдээлэлд хийсэн дүгнэлтүүд, ойрын үед авч хэрэгжүүлэх гэж байгаа арга хэмжээний талаар нэлээн бодитой бас итгэл найдвар гэрэлтсэн ийм мэдээлэл тавьж байгаад баяртай байна. Миний хувьд ч гэсэн ялгаагүй, 2004 оны сүүлийн хуралдаан дээр хамгийн сүүлийн асуултыг тавьж байгаа учраас бас та бүхэнд шинэ жилийн мэнд хүргэе! 


Хэдэн асуулт байна. Боловсон хүчнийг сонгож шалгаруулдаг журам байдаг юм байна. Энэ журмын дагуу хийсэн дүгнэлтээр бол бас хөрвөх боломжтой боловсон хүчнүүд гэсэн тийм томъёолол явж байгаа юм шиг байна. Өөрөөр хэлбэл заавал гадаад харилцааны салбарын чиглэлээр сурсан биш. Гэхдээ ер нь энэ чиглэлээр ажиллах боломжтой ийм хөрвөх боломжтой боловсон хүчнүүд сонгон шалгаруулалтын журмаар хэр олон орж ирдэг юм бэ гадаад харилцааны салбарт. Ер нь дипломат ажилтнууд гэхээр нийтэд ойлгогдож байгаа юм нь нэг л сайхан гадаад хэлтэй, тэгээд өөр ямархуу мэргэжилтэй байдаг нь сайн мэдэгддэггүй юм. Бөөдөө лиценз өгье бөөгөө хэн маань шалгах билээ гэдэг шиг тай юмуу, малай хэлийг шалгах хүн монголд тэр болгон байхгүй. Тийм учраас хөрвөх боломжтой боловсон хүчнүүдийг бэлтгэх тал дээр ямар бодлого барьж байна вэ гэж хэлэх гэж байгаа юм.


Өөрөөр хэлбэл хуульч, эдийн засагч, инженер энэ талын мэргэжилтэй хүмүүс тэр чиглэлээрээ хэлнийх нь чадвар боловсрол өндөр байдаг. 


Хоёрдугаарт, өргөмжит консулыг гадаад оронд томилдог манайх, энэ ямар шалгуураар явж байгаа вэ? түрүүнд тоог нь хэлж байна, би дутуу сонссон байж магадгүй. Ямар шалгуураар өргөмжит консулыг тодруулж, ямар журмаар томилж, яаж хамтарч ажилладаг юм бэ? 


Гуравдугаарт, намайг Энэтхэг улсад оюутан байхад Энэтхэгийн элчин сайдын яамны байрны асуудал тэр үед маш их хүндрэлтэй асуудал болчихсон байсан юм. Түрээслээд бараг 20, 30 жил болчихсон. Тэгээд энэ хүрээнд би юу асуух гэж байна гэхээр гадаад оронд байгаа манайд бүртгэлтэй өмч хөрөнгийн асуудал ямархуу байдалтай байна. Сая хойд Солонгост бас л байрных нь асуудал хүндрэлтэй юм шиг яригдаж байсан. Сүүлд Москвагийн 150 айлын орон сууц гээд нэлээн их асуудлууд болсон, одоо Сайраан гишүүн гараад явчихлаа, Египетэд Сайраан гишүүнийг элчин сайд байхад Элчин сайдын яамны барилга гээд бас нэг харьяалал нь мэдэгдэхгүй, хувь, хувьсгал нь мэдэгдэхгүй ийм барилга байдаг. Сая НYБ-ын байнгын төлөөлөгчийн байрны асуудал бас эргэлзээтэй байдаг. Энэ Монголын өмч хөрөнгөөр баригдаад тэнд эзэнтэй, эзэнгүй байдаг юмуу, энийг бид мэддэгээрээ мэдэж байна уу, мэдэхгүй байна уу? Москвагийн 105 айлын орон сууц гээд бас нэг алдартай юм бий.


Энэ үл хөдлөх өмч хөрөнгүүдийг өнөөдөр харьяаллыг нь шийдсэн үү, эзэн учир холбогдлыг нь тогтоосон уу, манай өмч хөрөнгө тэнд сүйдчихээд, алга болчихоод, хувийн хувьсгалын зорилго нь мэдэгдэхгүй ашиглагдаад байгаа юм байгаа юм биш биз дээ, энийг тодруулж өгмөөр байна. энэ дээр сонин хэвлэл дээр нэлээн мэдээллүүд явагдаад, ард түмэн байтугай бид ч заримыг нь учрыг нь ойлгохгүй болчихоод байна.


Дараагийн дугаарт, дипломат ажилтны нийгмийн асуудал гээд нэлээд хүндрэлтэй юмнууд байдаг л даа. Мэдээж тухайн орныхоо өөрийнх нь эдийн засгийн чадавхи, амьжиргааны түвшинээс болоод бас мөнгө төгрөг юм дутдаг байх. Гэхдээ нэлээн гол санаа зовдог асуудал тэр дипломат ажилтнуудын хүүхдүүд юм байна лээ. Энэ дээр ямархуу асуудал байна. Хүүхдүүд нь сургуульд соёлд сургах гэхээр бас мөнгө төгрөг нь хүрдэггүй, төлбөр бас юм байдаг юм шиг байгаа юм. Энэ тал дээр ямархуу бодлого барьж байгаа юм бол?


Тавдугаарт, Бельгийн Клингиндалийн олон улсын харилцааны институт гэж ямар сургууль байна, энэ талаар юм хэлж өгөхгүй юу?


Зургадугаарт, манай гадаадад ажиллаж, амьдарч байгаа манай иргэдийн талаар нэлээн анхаарал тавьж ажиллана гэж байгаа юм байна. Сая сүүлийн үед АНУ-д амьдарч байгаа монголын иргэд их төрж байгаа юм байна, үр хүүхдийн тоо  нэмэгдэж байгаа юм байна, айл гэр их болж байгаа юм байна. Тэгэхээр Америкт төрж байгаа монгол хүүхэд тэнд шууд Америкийн иргэн болчихдог. Манайх болохоор иргэний давхар харьяаллыг зөвшөөрдөггүй. Энэ талаар Гадаад харилцааны яам хөөцөлдөж байгаа судалгаа юу байна? 10 гаруй мянган монгол иргэд Америкт байдаг. Тэдний хүүхдүүдийн харьяалал Америкийн иргэн болчихоор бид нөгөө хүүхдүүдээ монголын иргэн болгож чаддаггүй, энэ талаар Гадаад харилцааны яам юу хийж байна вэ?


Долдугаар асуулт, гадаад харилцааны ажилтнуудын монголынхоо талаар, өөрсдийнхөө эх орны талаар мэдлэг боловсролыг дээшлүүлэхэд юу хийж байна вэ? Энэ дээр туйлын бүрхэг шүү. Би Энхтөр даргыг хэлж байгаа юм биш, ер нь Энхтөр дарга бид хоёрын хооронд Дорнодын Нөмрөгийн боомт, Өвдөг Баянхошууны боомт, Хавиргын боомтыг ялгахгүй ажилтнууд мөн олон байсан даа. Одоо хаана нь ямар юм баригдах гээд, яаж яваад байгаа нь мэдэхгүй. Тэгсэн мөртлөө энд Монгол-Хятадын Засгийн газар хоорондын комиссын хуралдаан гээд юм яриад байдаг. Эх орныхоо талаар мэдлэг боловсрол ерөөсөө дулимагхан, Гадаад харилцааны яамны улсынхаа дотоод руу бодлого юм гэж байдаггүй. Тэгээд томилолтоос томилолт хүлээсэн хэдэн хүмүүс байдаг юм болов уу гэж бодогддог. Тийм учраас сайдын зөвлөлийн түвшин, газар, хэлтсийн дарга нарын түвшинд ажилтнуудаа эх орныхоо талаар мэдлэг боловсролтой болгоход ямархуу сургалт, семинар юм зохион байгуулж байна вэ? 


Yүнээс улбаалаад Дорнод аймгийн Хавирга, Ар хашаатын боомт. Ар хашаат нь Хятадын боомт. Өвдөг Баянхошууны боомт, Нөмрөг-Рашаантын боомтын нээгдэх горимд өөрчлөлт орж бас нээгдэх хугацаа нь уртасч байгаа юм байна.Энэ талын ажил хэзээ эхлэх вэ? энийг бас сонгогчид нэлээн асуудаг юм. За ингээд энэ 7 асуултыг сайн тэмдэглэж авсан болов уу гэж найдаж байна. Баярлалаа.


Ц.Мөнх-Оргил:
-Хөрвөх чадвартай боловсон хүчин орж ирж байгаа. Гэхдээ бидний тавьж байгаа шаардлага бол үндсэндээ нийтлэг шаардлага тавьж байгаа юм. Яг тийм мэргэжил, ийм боловсрол гэхээсээ илүү хэл ус нь түүхийн мэдлэг нь, түүх соёлоо мэдэж байна уу, тэр дипломат албаны тухай хуулинд заасан шаардлагад тэнцэж байна уу гэсэн шаардлага тавьж байгаа юм. Энэ нь нэг талаас зөв боловч, нөгөө талаас бас жаахан дутмаг дулимаг тал бий л дээ. Яагаад гэвэл бидэнд ойрын ирээдүйд юу хэрэгтэй байна гэхээр богино болон дунд хугацаанд, ойрын болон дунд хугацаанд шаардагдах боловсон хүчний тооцоо судалгаа, прогноз хэрэгтэй байгаа юм. Энийг хийж гаргах хэрэгтэй. Ер нь цаашид барьж байгаа бодлого бол аль болохоор олон янз бүрийн мэргэжилтэй боловсон хүчнийг шалгаруулж, оруулж цус сэлбэж байх зүйтэй гэж бодож байгаа юм.


Ганцхан гадаад хэлтэй хүмүүс бид нар сонгож авах зорилго байхгүй л дээ. Гадаад хэл бол ажлын нэг зэвсэг болохоос биш бас тодорхой мэдлэг боловсрол мөн үү гэвэл бас биш л байгаа юм. 


Өргөмжит консулыг нэлээд хатуу шалгаруулж авдаг юм байна лээ, би өөрөө бас тэр нарийн журмыг нь мэдэхгүй байж байгаад саяханаас ганц нэг өргөмжит консулын асуудал яригдаад гарын үсэг зурах болохоор эргэж харсан. Юуны өмнө гадаадад сууж байгаа дипломат төлөөлөгчийн тэргүүн нар өөрсдөө судалгаа хийгээд, тухайн орон нутагт ажиллаж амьдарч байгаа хүмүүсээс нэлээд их рекомендаци аваад ер нь боломжийн хүн байна гэдгийг газар дээр нь очиж судалж, ярилцлага аваад үзсэний үндсэн дээр эцсийн дүндээ бас нэг шалгуур бол тухайн орных нь Гадаад хэргийн яамнаас өөрсдөөс нь санал асуудаг юм байна лээ. Тухайлбал, Мексикт өргөмжит консул томилох гэж байгаа бол энэ хүнийг ийм консулын тойрог хувааж өгөөд энд суулгах гэж байна. Та нар энэ хүнийг зөвшөөрөх үү, энэ ер нь мэдлэгтэй, чадвартай ажил хийх найдвартай, хулхины хүн биш биз дээ гэдэг дээр дүгнэлт авдаг юм байна лээ. Нөгөө тал нь зөвшөөрвөл бидний өөрсдийн хийсэн судалгаа шалгаруулалт зөв байжээ гэдэг дээр итгэл үнэмшил аваад ингээд Гадаад хэргийн сайдын өргөмжит консулын эрхийн бичгээр тэр хүнийг өргөмжит консул болгож байгаа ийм тогтолцоотой.


Байрны асуудлууд ер нь их хүндрэлтэй юм байна лээ. Ялангуяа өмчийг Монгол төрийн өмчийг баталгаажуулах тал дээр нэлээд хүндрэлтэй асуудлууд байгаа юм байна лээ. Би ажил аваад ганц нэг асуудалтай танилцаж байгаад ер нь ойлгомжгүй гэдэг нь ойлгомжтой зураг харагдаж байна лээ. Тийм учраас бид нар эхний ээлжинд гадаадад байгаа дипломат төлөөлөгчийн газруудын байр, өмчлөлийн асуудал нь дипломат байгууллагын үйлчилгээ аж ахуйн газарт харьяалагддаг байсан юм байна лээ. Тэндээс нь бид нар материалыг нь Гэрээ эрхийн газар луу шилжүүлж байгаа юм. Yйлчилгээ аж ахуйн газарт хуульч мэргэжилтэн байдаггүй, зүгээр нэг хавтаслаад хадгалж байдаг, дотор нь дүн шинжилгээ хийгээд энэ нь тухайн улсынхаа хууль тогтоомжтой нийцэж байна уу? яг монголын өмч болж уу, эрх зүйн баталгаа байна уу гэсэн асуудал дээрээ анхаардаггүй байсан юм байна лээ. Одоо Гэрээ эрхийн газрын дарга Алтангэрэл гээд манай газрын дарга энэ асуудлыг хариуцаж ажиллана. Бичиг баримтуудаа хүлээж авч байгаа, хэд хэдэн газар хүндрэлтэй асуудлууд байгаа. Би энэ дээр одоо дэлгэрэнгүй яримгүй байна. Асуудлыг нэлээн судалж үзэж байгаад улс суурьтай, дүгнэлт шаардлагатай бол УИХ-ын тогтоол гаргах хүртэл хэмжээний ауудал ярина.


Хүүхдүүдийн асуудал хэцүү. Энэ дээр би түрүүнээс хойш нэг санаа хэлээд байгаа юм. Ер нь дипломат төлөөлөгчийн газар ажиллаж байгаа дипломат ажилтнууд, ер нь төвд ажиллаж байгаа ажилтнуудын нийгмийн асуудалд анхаарах гарцаагүй шаардлага бий. Зөвхөн цалин мөнгөнөөс нь биш. Тэгэхгүй бол бас чадалтай боловсон хүчнээ авч үлдэх хэцүү байна. Гэхдээ үнэхээр бэл бэнчин хүрэхгүй зовлон байна.


Бельгийн Клингиндалийн их сургуулийн тухай манайхан хариулна биз дээ. 


Давхар харьяаллын асуудлыг судалж байгаа. Энэ Засгийн газрын мөрийн хөтөлбөрийг батлахад Гончигдорж болон бусад нэр бүхий гишүүдийн оруулж ирсэн санал. Бид нар энийг хэлэлцүүлье. Гэхдээ янз бүрийн хувилбараар бодъё гэж оруулж ирж байгаа, бид энэ давхар харьяаллын асуудал дээр санал боловсруулаад яам, тамгын газартаа оруулчихсан байгаа. Yндэсний аюулгүй байдлын зөвлөлөөр хэлэлцэж шийдвэрлэх ёстой асуудал байгаа юм. Яринаа.


Монголын талаар мэдлэгээ дээшлүүлэх саналыг хүлээж авч байна. Энэ хэн хүнгүй маниасаа авахуулаад хүртэл асуудал байдаг байх. Энхтөр дарга саяны Нөмрөгийн боомтын асуудлаар тодорхой хариулт өгчихөөрэй.


О.Энхтөр:
-Дорнод аймгийн нутгаар байгаа боомт Хавирга-Баянхошуу бол шинэ хэлэлцээрийн дагуу хуваарь нь гараад тэнд ажиллана. Энэ дээр Хавирга дээр нөхцлийг яльгүй сайжруулах тийм асуудал бий гэж манай Хил хамгаалах ерөнхий газрынхан хэлдэг, гаалийнхан бол муугүй гэж байгаа. Ер нь энэ хувиараараа ажиллаах бололцоотой. 


Баянхошуу Өвдөгийн боомтын тухайд бол зам тухайлбал гүүр Халх гол дээгүүр барьж байгаа, энэ хавар гэхэд ашиглалтанд орчихно гэсэн тийм байдалтай байгаа. Тэгэхээр зэрэг энэ бас хэвийн ажиллах бололцоотой. 


Нөмрөг гэж ярьж байгаа Сүмбэр-Рашааны боомтын тухайд одоогоор тэнд юу ч байхгүй байгаа. Хятадын талаас бэлдээд замынхаа заримыг тавьчихсан. Зураг гаргачихсан байгаа юм байна лээ. Манай талаас хамгийн гол нь дархан цаазтай газраар хаагуур нь гаргах вэ? хаанаа боомтоо байршуулах вэ? энэнтэй холбоотойгоор гүүр барих ч асуудал бий. Энэ асуудлыг юуны өмнө байгаль орчны шаардлагатай холбоотойгоор манай тал судалж байршлаа тогтоосны дараа энэ боомтын тухай яригдах юм. Эрх зүйн хувьд энэ 7 сард шинэчилж байгуулсан хилийн боомт тэдгээрийн дэглэмийн тухай Монгол-Хятадын хэлэлцээрт бололцоо нээгдчихсэн байгаа.


Б.Ганболд:
-Энэ дээр Клингиндалийн олон улсын харилцааны институт нь Голландын институт. Энэ дээр Бельги гэж алдаатай бичигдсэн байна.


Д.Одбаяр:
-Өмч хөрөнгийн асуудлыг би нэлээн сонирхоод байгаа юм. Мөнх-Оргил сайд дэлгэрэнгүй яримгүй байна гэдгийг би еще тодруулж нягталж ярих ёстой зүйл байгаа юм байна гэж дахин нэгдсэн хуралдаан дээр оруулж ирж ярих юм байна гэж ойлгож байна. Ер нь манай улсын хөрөнгөөр бий болчихоод ямар харьяалалтай юунд зарцуулагдаад, зориулагдаад байгаа нь мэдэгдэхгүй түрүүний олон барилга объектуудын учрыг нэг олж нэг тийш нь болгож, нэлээн цэгцэлж өгөхгүй бол энэний хажуугаар ямархуу ажлын зохион байгуулалтын цоорхойгоор янз бүрийн юм болоод байж магадгүй гэсэн ойлголт нийгэмд байгаа юм. 


Өөрөөр хэлбэл Москвагийн 105 айлын орон сууц, сая би Сайраан гишүүнийг байхад хэлээд байгаа юм, Сайраан гишүүнийг Элчин сайд байхад баригдсан Элчин сайдын яамны барилга гээд бас нэг эргэлзээтэй юм байна, НYБ-ын манай төлөөлөгчдийн барилга гэсэн. Энийг судалж байгаа юм байна гэж ойлголоо. Ер нь энийг нэлээн дахиж бидэнд мэдээлж өгөх юм байна гэж ойлголоо.


Эх орныхоо төлөө мэдлэгтэй, боловсролоо дээшлүүлэх хүрээ гэдэг нь мөн ялгаагүй л дээ. Монгол хэлэндээ их сайжирмаар байгаа юм, зөв найруулж бичмээр байгаа юм, зөв юмныхаа ялгааг олмоор байгаа юм. Голландын Гага-д байдаг Клингиндалийн нэлээн алдартай сургууль л даа. Бельги гээд сайддаа ийм л юм бичээд өгчихсөн. Сайд маань тэрнийг уншаад сууж байгаа байхгүй юу. Ийм байдлаар Гадаад харилцааны яамны аппарат ингэж ажиллаж байна. Энэ болохгүй ээ. 

 
Хавиргын боомтыг 4 сарын 1-нээс эхлээд 6 сараар нээнэ гэсэн шийдвэр гарсан. Тэрнийг би мэдэж байгаа. Өвдөг-Баянхошууны боомтыг 4 сарын 1-нээс эхлээд жилд 4 удаа 20 хоногоор нээнэ гэсэн. Тэгсэн сая Сүмбэр-Рашаантын боомтыг 6 сарын 1-нээс эхлээд нээнэ гэсэн тийм бас шийдвэр аймагт оччихсон байх юм. Гүүр нь баригдаагүй байхад. Байгаль орчны улсын тусгай хамгаалалттай газрын хаагуур зам харгуйгаа барих нь мэдэгдээгүй байхад тэнд боомт нээнэ гээд Хятадын талтай зөвшилцчихсөн гэсэн ийм мэдээлэл оччихсон байна лээ. Би ийм хариултуудыг авах гэсэн юм л даа. Энэ яг эцэслэн шийдэгдсэн юмуу, үнэн юм уу?


О.Энхтөр:
-Сүмбэр-Рашаантын боомтын тухайд наад мэдээлэл ташаа байна. Энийг Хятадын талтай зөвшилцөхөд заавал Гадаад яамаар дамжуулж Нот солилцож тэгж байж энэ боомтуудын үйл ажиллагааны тухай тохиролцдог. Тийм юм болоогүй, хаанаас тийм бичиг очсон дуулаагүй, мэдэхгүй юм байна.


Н.Энхбаяр:
-Баярлалаа. Одоо УИХ-ын гишүүн Амаржаргалаас Монгол Улсын цөмийн зэвсгээс ангид байх тухай хуулийг хэрэгжүүлэх талаар өнгөрсөн хугацаанд хийсэн бодитой ажлын үр дүн, цаашид төлөвлөж байгаа арга хэмжээний талаар асуулга тавьсан. Мөнх-Оргил сайд нэмж мэдээлэл өгөх байх, ингээд Мөнх-Оргил сайдыг индэрт урьж байна. Их Хурлын гишүүд маань энэ тодруулах ажилдаа идэвхтэй оролцох байх.


Ц.Мөнх-Оргил:
-Монгол Улсын цөмийн зэвсэггүй статусыг баталгаажуулах чиглэлээр зохиогдсон, хийгдсэн ажлын талаар УИХ-ын гишүүн Амаржаргал асуулга тавьсантай холбогдуулаад нэлээд дэлгэрэнгүй танилцуулгыг УИХ-ын гишүүдэд тараасан учраас товчилж хоёр санаа хэлье. Монгол Улсын олон улсын аюулгүй байдал, цөмийн зэвсэггүй статусыг бэхжүүлэх асуудал хоёр үндсэн бүрэлдэхүүн хэсгээс бүрддэг гэж үзэж байгаа юм.


Нэгд, цөмийн зэвсэггүй статус, түүнийг баталгаажуулах асуудал, хоёрт, цөмийн бус аспект буюу эдийн засаг, экологийн аюулгүй байдалд бэхжүүлэх асуудал багтаж байгаа гэж үзэж байгаа юм. Цөмийн зэвсэггүй статусаа баталгаажуулах талаар манай улс анх 1992 оны 9-р сард НYБ-ын Ерөнхий ассамблейн индэр дээрээс нутаг дэвсгэрээ цөмийн зэвсэггүй бүс болгон зарласан. Энэ зарласан явцыг манай хөрш орнууд нааштайгаар хүлээж авсан. Тухайлбал, Монгол Улс, Оросын холбооны улсын хооронд 1993 онд байгуулсан найрсаг харилцаа, хамтын ажиллагааны тухай гэрээнд нутаг дэвсгэртээ гадаадын цэрэг болон үй олноор хөнөөх зэвсгийг байрлуулах, дамжуулах өнгөрүүлэх, хориглох тухай Монгол улсын шийдвэрийг ОХУ дэмжиж байгаа тухай илэрхийлсэн.


Мөн 1993 оны 10-р сард БНХАУ цөмийн зэвсгээс ангид байх тухай манай улсын шийдвэрийг сайшаан дэмжиж байгааг нотолсон НYБ-ын Аюулгүйн зөвлөлийн байнгын гишүүн, цөмийн зэвсэгтэй бусад гурван гүрэн болох АНУ, Франц, Их Британи тус бүртээ манай санаачилгыг дэмжиж мэдэгдэл гаргаж байсан. НYБ-ын 53 дугаар чуулганаар /1998 онд/ Монгол Улсын олон улсын аюулгүй байдал, цөмийн зэвсэггүй статусын тухай 53/77 гэсэн тогтоолыг санал нэгтэй батлуулж байсан. Түүнээс хойш 2 жил тутам энэ тогтоолыг хэлэлцүүлж байгаа. 


Ерөнхий нарийн бичгийн дарга энэ тогтоолын биелэлтийн тухай илтгэлийг өнгөрсөн 59 дүгээр чуулган дээр хэлэлцүүлсэн тогтоолын хэрэгжилтийг 61 дүгээр чуулганд мөн оруулахаар болсон. 


Монгол Улсын цөмийн зэвсгээс ангид байх тухай статусаа олон улсын хэмжээнд баталгаажуулах чиглэлээр цөмийн зэвсэг бүхий 5 гүрэнтэй хоёр талын хэмжээнд идэвхтэй яриа хэлэлцээр явуулсны дүнд аюулгүйн зөвлөлийн байнгын гишүүн 5 улс Монгол Улсын цөмийн зэвсэггүй статустай холбогдуулан 2000 оны 10-р сард хамтарсан мэдэгдэл гаргасан. Түүнчлэн 1995 оны 4-р сарын 5,6-ны өдрүүдэд цөмийн зэвсэгтэй 5 гүрний тус тусдаа гаргасан мэдэгдэл нь мөн Монгол улсад хамаарч байгаа гэдгийг бас энд тэмдэглэж хэлмээр байна. Эдгээр амлалтууд нь бүгд улс төрийн чиглэлтэй амлалт, баталгаа гэж үзэж байгаа. Эдгээр улс төрийн чиглэлтэй амлалт баталгааг эрх зүйн заавал биелүүлэх олон улсын гэрээ хэлэлцээр болгож ажиллах талаар бид үйл ажиллагаа явуулж байгаа. Тухайлбал, статусаа цаашид баталгаажуулах арга замын талаар гадаад хэргийн сайдын зөвлөл 2004 оны 7-р сард авч хэлэлцээд Монгол Улсын цөмийн зэвсэггүй статусыг хуульчлан баталгаажуулахад 3 талт өөрөөр хэлбэл хоёр их хөрш орон маань Монгол улсыг оруулсан 3 талт гэрээ байгуулах хүчин чармайлтыг олон улсын эрх зүйн зан заншлын хэм хэмжээтэй хослуулан зан заншлын хэм хэмжээг эрх зүйн хэм хэмжээ болгох арга замтай хослуулан үргэлжлүүлэх хэрэгтэй гэж үзсэн.


Энэ 3 талт гэрээний төслийг шинэчлэн боловсруулж хоёр хөрштэйгээ зөвлөлдөж санал бодлыг нь авах чиглэлээр ажиллаж байна. Түүнчлэн Монгол улсын цөмийн зэвсэггүй статусыг баталгаажуулах асуудлыг дэмжсэн тухай заалтыг олон улсын холбогдох хурлын төгсгөлийн баримт бичгүүдэд болон хоёр талын хамтарсан мэдэгдлүүдэд тусгахаар ажиллаж байна.


Монгол Улсын эдийн засаг, экологийн аюулгүй байдлыг бэхжүүлэх асуудал энэ асуудлын хоёрдахь аспект нь болж орж байгаа. НYБ-ын Ерөнхий ассамблейн 57/67J тогтоолын дагуу манай Засгийн газрын хүсэлтээр НYБ-ын Эдийн засаг, нийгмийн асуудал эрхэлсэн газар, НYБ-ын хөгжлийн хөтөлбөр, хүрээлэгч орчны хөтөлбөрөөс хамтарсан судлаачдын хоёр хэсгийг 2004 оны 5, 6-р сард тус тус Монголд ирж ажиллуулсан. Судлаачид манай улсын холбогдох яам газрын удирдлага, мэргэжилтнүүдтэй уулзаж манай улсын эдийн засгийн эмзэг байдал, экологийн аюулгүй байдлын талаар хоёр судалгаа гаргасан, холбогдох тогтоол шийдвэрийг хэрэгжүүлэхэд төдийгүй манйа улсын эдийн засгийн эмзэг байдлыг тодорхойлж, цаашдын бодлого боловсруулахад чухал ач холбогдолтой баримт бичгүүд болсон гэж үзэж байгаа.


Эдгээр судалгааны дүн, зөвлөмжүүдийг дотоодын холбогдох байгууллагуудтай хамтран хэлэлцэж хэрэгжүүлэх чиглэлээр бид ажиллаж байна. Анхаарал тавьсанд баярлалаа.



Н.Энхбаяр:
-Баярлалаа. Ингээд сая өгсөн мэдээлэлтэй холбогдуулж Амаржаргал гишүүн тодруулж асуух зүйл байвал асууя.


Р.Амаржаргал:
-Ажил хэргийн журмаар Гадаад хэргийн яамныхантайгаа би бас энэ асуудлаар санал бодлоо солилцож байсан учраас нэмж юм асуугаад яахав, энэ асуудалтай холбогдуулаад цаашдаа анхаарч яваарай гэж хэдэн зүйлийг хэлье гэж бодсон юм. Та нар бас анхааралдаа авна биз дээ.


Yндсэндээ гола суудал маань статусаа баталгаажуулах л асуудал байгаа шүү дээ. Тэгэхээр энэ хүрээнд нэгдүгээрт, цөмийн зэвсгээс ангид байх тухай Монгол улсын хуулийн зүйл ангиудыг хэрэгжүүлэх талаар нэлээн анхаарч ажиллаачээ гэж хэлэх гэсэн юм. Ер нь энэ хуулийнхаа биелэлтийг нэг гаргаад өнөөдөр ямар шатандаа байна, цаашдаа яахав гэдгийг бас нэг үзчихэд ердөө буруудахгүй болов уу, ялангуяа хуулийн 5-ын 2 дугаар заалт, 6-гийн 1-ийн 28 6-гийн 1-ийн 3, 6-гийн 3, 7-гийн 1 гэсэн заалтууд бол Гадаад хэргийн яамны үйл ажиллагаанд тодорхой чиглэл өгч байгаа зүйл байхаа гэж хэлэх гэсэн юм.


Хоёрдугаарт, энэ өрнөж байсан процессоо ерөнхийдөө аваад үзэх юм бол 1992 он, 1998 онд Ерөнхий ассамблейн тогтоол гарч байсан, 2000 онд Монгол улсын хууль батлагдаж байсан, 2000 онд Р-5 хамтарсан мэдэгдлийн хэлбэрээр улс төрийн баталгаа гаргаж өгсөн байж байгаа. 2001 онд болсон Саппорогийн зөвлөлгөөн, Р-5 Монгол Улс, НYБ-ын экспертүүдийн хамтарсан энэ зөвлөлгөөнөөр Монгол Улсын статусыг баталгаажуулах талаар тодорхой зөвлөмж гаргасан байгаа. Энэ шийдвэрийн агуулга, практик ач холбогдлыг манай Гадаад харилцааны яамныхан дахин сайн үзээд тэрэн дээр байгаа бололцоонууд юу байна вэ гэдэг дээр бас нэг нэлээн бодож ажиллах юм бол зүгээр байх шүү гэж би хувьдаа зөвлөх гэсэн юм.


2002 онд Саппорогийн зөвлөлгөөний зөвлөмжийн дагуу 3 этгээдийн гэрээний төслийг хоёр талд өгсөн байгаа, 7 сард нь хэрвээ би андуураагүй бол манайхан хариугаа авсан, энэ хариу нь зарчмын хувьд зөвшөөрөгдсөн хариу байсан гэдгийг бид нар ийм ойлголттой явж байгаа, тэрнээс хойш хийсэн ажлууд гэхээр бас нэлээн хомсхон юм болов уу гэсэн бодол төрсөн шүү гэдгээ хэлэх гэсэн юм.


Гуравдугаарт, Гадаад харилцааны хүрээн дотор ялангуяа дээд хэмжээний уулзалтууд, айлчлалууд давтамж нь нэмэгдэж байгаа энэ үед бусад арга хэмжээний хүрээн дотор ч гэсэн албан ёсны баримт бичгүүдэд өөрсдийнхөө энэ санаачилга, санаа бодлогоо дэмжүүлэх, тусгах чиглэлээр Гадаад харилцааны яам бас санаачилгатай ажиллаасай гэж хүсмээр байна. Тухайлбал, Гадаад хэргийн сайдын хоёр хөрш орондоо хийсэн айлчлалын дүнгээр гарсан албан мэдэгдэлд энэ асуудал огт дурьдагдаагүй байх жишээтэй. Уг нь та нар танилцуулгадаа энэ бол манай ажлын нэг хувилбар юмаа гэж бичиж ирүүлсэн байна лээ. Yүнийг хувилбар гэхээсээ илүү Гадаад харилцааны яамны бөгөөд дипломат ажилтнуудынх нь үндсэн үүрэг гэсэн маягаар ойлгож ажиллавал нэлээн үр дүнтэй байх болов уу гэсэн нэг зүйл хэлэх гэсэн юм.


Зан заншлын хэм хэмжээний хувьд гэрээ хэлэлцээрийг бодвол арай найдвар муутай л зүйл шүү дээ. Та нар энийгээ бас бодож байгаа байх. Хугацаа шаарддаг зүйл. Ерөнхий нэг мөр болгож ойлгоход бас хүнд байдаг зүйл гэдгийг мэдэж байгаа. Танилцуулгадаа та нар Дүгэрсүрэн сайдын гаргасан номон дээрээс ишлэл авсан байсан л даа. Тэр номон дээр ч гэсэн зан заншлыг бодох юм бол гэрээ нь хамаагүй илүү гээд заачихсан байгаа шүү дээ. Тэрнийгээ ч гэсэн бас анхаарч ажиллаарай гэж хэлэх гэсэн юм.


Дөрөвдүгээрт, Ерөнхий нарийн бичгийн даргын илтгэлтэй холбогдуулаад ийм юм ажиглагдаж байгаа юм. 2000-2002 оны хооронд хийсэн ажлын талаар илтгэл гарч байхад тэнд манайх 8 зүйл тусгасан байсан. Энэ хоёр жилийн хугацаанд бид ийм юм хийлээ гээд 8 зүйл тусгасан байсан. Гэтэл 2002-2004 оны хооронд хийсэн ажил гэхээр үндсэндээ саяны сайдын дурьдсан хоёр судалгааны группын ажлын тухай л яриад өнгөрсөн байгаа шүү дээ. Yндсэндээ тэр илтгэлийн маань бараг 10 хувь нь ч хүрэхгүй нь манай цөмийн зэвсэггүй статустай холбоотой асуудал, бусад нь байгаль орчны хувьд эмзэг юм, эдийн засгийн аюулгүй байдлын хувьд эмзэг юм гэсэн ерөнхий нэг тийм юм байсан. Энэ баримт бичгүүд маань өөрөө боловсрогдох явцдаа, боловсрогдсоныхоо дараа монголын холбогдох байгууллагуудтай уялдаж дүгнэлтэнд нь бас нэг санал онолоо хүргэсний дараа дэлхий даяар цацагдсан бол бас арай дээр байсан юм болов уу. Гэтэл тэгээгүй юмнууд бас ажиглагдсан шүү, энийг бас та нар хараарай гэж хэлэх гэсэн юм.


Тавдугаарт, тэр гурван хувилбарын талаар хоёр гурван зүйл хэлье. Нэгдүгээрт, гурван талын гэрээтэй холбоотой, хэлэлцээртэй холбоотой асуудал дээр Жонн Кинг өөрөө Саппорогийн зөвлөлгөөнд оролцоод гэрээ байгуулах хувилбарыг дэмжиж байсан хүн шүү дээ. Дараа нь Р-5, НYБ-ын тогтоолыг хэрэгжүүлэхэд Монгол Улстай хамтран ажиллана гэж амлалт авсан байгаа. Буш ч гэсэн бас манай хүчин чармайлтыг тэмдэглэж үг хэлсэн байгаа шүү дээ. Тэгэхээр энэ Америкийн байр суурь бол бас нэлээн нааштай байж болох юм биш үү гэдгийг бид нар бодолцох ёстой байхаа.

 
Чөлөөт зөвшилцлийн тухай асуудал дээр бол тэр бол хэсэг буюу бүлэг орнуудын өөрийнхөө нутаг дэвсгэрийг цөмийн зэвсэггүй бүс болгох тухай л асуудлын тухай яриад байгаа шүү дээ. Тэгэхээр манайх бол тэр юман дотор багтахгүй байгаа учраас Р-5 чинь Монголыг өвөрмөц гэж тодорхойлоод байгаа шүү дээ. Тэрнийгээ та нар бас бодож байгаа байлгүй дээ. Яг үнэнийг хэлэхэд Бангкокын гэрээг та нар танилцуулгадаа дурьдсан байна лээ. Тэр бол АСЕАН-ы орнууд өөрийнхөө нутаг дэвсгэрээсээ халиад залгаа эх газрын хормой, эдийн засгийн бүсээ хүртэл цөмийн зэвсэггүй статус зарлах тухай асуудлыг яриад байгаа учраас том гүрнүүд мэдээж тэрэн дээр дурамжхан байх нь ойлгомжтой шүү дээ. Тэгэхээр энийг бас бодож ажиллана биз дээ гэж хэлэх гэсэн юм.


Төв Азийн цөмийн зэвсэггүй бүсийн тухай асуудлын хувьд эрх зүйн үүднээс холбох санаа гэдэг тийм санаа яваад байгаа юм. Би энэ дээр өөрийнхөө бодлыг хэлэхэд энэ бол гаднын хүний санаа шүү дээ. Тэрнийг бас бодож байгаарай гэж хэлэх гэсэн юм.


Хоёрдугаарт, Монгол Улсыг бүлэг улсын хавсарга болгох гээд байгаа юм биш үү, тэрэн дээр бас юм яваад байгаа болов уу гэсэн тийм ойлголт төрчихөж магадгүй шүү, тийм учраас энэ дээр бас анхаарч байхад илүүдэхгүй байхаа гэж хэлэх гэсэн юм. 3 талын хэлэлцээр, зан заншил, Р-5, НYБ-ын зөвлөлгөөн эхлүүлэх тухай асуудлыг та нар бас хэлэлцсэн гэж байсан. 1998 онд сайдын зөвлөлөөр уг нь энэ асуудлуудыг хэлэлцээд тодорхой шийдвэр гаргаад 3 үе шаттай ажиллая гээд шийдчихсэн байсан. Тэрний зарим нэгэн санааг нь сая бас гаргаж ирсэн байсан.  Хоорондоо саад болчих вий дээ, бие биендээ ямар нэгэн байдлаар нөлөөлчих вий дээ, аль дөхөмтэй, аль бололцоотой салбар дээр нь, чиглэл дээр нь анхаарч ажиллавал яасан юм бэ гэсэн нэг ийм санааг хэлэх гэсэн юм.


Эцэст нь бас нэг зүйлийг тэмдэглэмээр байна. Энэ статустай холбоотой асуудлаа сурталчлах юман дээр нэлээн анхаармаар санагдаад байгаа юм. Манай Гадаад харилцааны яамны веб сайт руу яваад ороход энэ асуудлаар ер нь ярьсан, хэлсэн юмнууд ховор л харагдаж байна лээ. Бараг байхгүй байна гэж хэлж болно. Интернет дээр орчихоод энэ асуудлыг ингээд хайлгаад үзэхэд хамгийн энгийн зүйлээр хэлэхэд бараг 1300-гаад севк гарч ирж байна шүү дээ. Гэтэл манай Гадаад хэргийн яамны сайт дээр энэ асуудал үндсэндээ тусгагдаагүй байна гэдэг бол бас л анхаарал татмаар юм шиг байна.


Сая тар Japan times дээр гарсан  материалыг та нар олж үзсэн байх. Бас л их сүрхий нухацтай, анхаарал хандуулмаар тийм зүйлүүд байсан шүү гэдгийг хэлэх гэсэн юм. Ер нь энэ тогтоол, энэ тогтолоос уялдан гарч байгаа асуудлууд, хуультай холбоотой энэ асуудлууд Монгол Улсын гадаад харилцааны хувьд, манай яамны хувьд үйл ажиллагааны их өргөн цар хүрээ, бололцоог олгож байгаа. Цөмөөрөө энэ бололцоог ашиглахын төлөө ажиллах нь зүйтэй байхаа, энэ дээр анхаарлаа хандуулаарай гэж хэлэх гэсэн юм.


Цааш цаашдаа ирэх онд цөмийн зэвсэггүй бүсийн анхдугаар олон улсын чуулга уулзалтыг зохион байгуулах тухай асуудал яригдаж байгаа юм байна лээ. Олон улсын атомын энергийн комиссоос энд Монголыг оролцуулах тухай асуудлыг ч гэсэн хөндөж байгаа тухай бас мэдээ цацагдсан байсан. Энэ чиглэлийг бид нар бас л ажиллах ёстой байх гэж бодож байна. Энэ бололцоог ашиглах ёстой гэж ойлгож байна.


 2007 онд НYБ-ын Аюулгүйн зөвлөлийн тухай асуудал байж байгаа. Аюулгүйн зөвлөл чинь манайхаас хэрвээ би андуураагүй бол Азиас Иран манайх хоёрын л асуудал байгаа шүү дээ. Тэгэхээр бид нар бас сонгогдчихдоггүй юмаа гэхэд ямар ч байсан тодорхой тодорхой юм хийчихээд очоод бид нар нэг иймэрхүү юм хийчихсэн шүү гэж хэлэх юм бол Ирантай харьцуулах юм бол бас  бид нарт юм гараад ирэхийг үгүйсгэх арга байхгүй шүү дээ. Тэгэхээр манай дипломатуудын ур чадвар, мэргэжил нэлээн хэмжээгээр энд гарч ирэх байхаа гэж ойлгож байгаа гэдгээ хэлэх гэсэн юм.


Төгсгөлд нь мэдээлэл, танилцуулгыг цаг тухайд нь гаргаж өгсөн яамныхаа ажилтнуудад талархаж байгаагаа илэрхийлэх гэсэн юм. Яам шинэ удирдлагатай болоод Мөнх-Оргил сайд, Баттөр сайд, Алтангэрэл төрийн нарийн бичгийн дарга нар үнэхээр сайхан баг бүрдэж их үр дүнтэй ажиллана гэж найдаж байна. Засаг төр төлөвштөл, бүрдтэл яамны ажлыг Алтангэрэл төрийн нарийн бичгийн дарга сайн хийж явсан гэдгийг бас УИХ-ын энэ танхимаас онцолж тэмдэглэх ёстой байх. Ингээд яамныхаа сайд, дэд сайд, төрийн нарийн бичгийн дарга, газар хэлтсийн дарга нарт бүгдэдд нь сайн сайхан бүхнийг хүсэн ерөөж, ирэх онд Монгол улсын гадаад харилцаанд улам их том том ололтууд амжилтаар дүүрэн байх болтугай гэж ерөөе. Баярлалаа.


Н.Энхбаяр:
-Баярлалаа. Амаржаргал гишүүний хэлсэнтэй холбогдуулж нэмж хэлэх зүйл байна уу? 


Ц.Мөнх-Оргил:
-Амаржаргал гишүүний тавьсан асуулт, дэвшүүлсэн саналуудыг бид анхааралтай сонслоо. Өөрсдийн үйл ажиллагаандаа боломжийн хэмжээгээр тусгаж энэ асуудлыг хуульд заасан бидний үүргийн дагуу урагшлуулах талаар цаашид ажиллана.


Н.Энхбаяр:
-Баярлалаа. Жаргалсайхан гишүүн асууя.


Б.Жаргалсайхан:
-Би хоёр гуравхан зүйл түргэхэн шиг хэлээдэхье гэж бодсон юм. Сая би АНУ-аар явчихаад ирж байна л даа. Тэнд Монгол иргэдтэйгээ уулзъя гэхээр нь уулзалт хийлээ. Нэлээн хэдэн хүн цугларсан юм. Харамсалтай нь би их сэтгэл дундуур байсан. Тэнд юу гэхээр манай иргэд их тийм гоё өөдрөг юм ярьж хэлэлцэх байх, тэр хөгжлтэй, тэр мундаг улс оронд байгаа юм гэсэн чинь тийм биш юм. Ер нь ганц ч Америк биш дээ, Германд ч явсан, Солонгост ч явсан. Төр гэдэг ер нь завхрал, төрийн албан хаагч гэж нэг хутгуур, луйварчин байдаг юм шиг асуулт тэд тавих юм. Хаа явсан газар. 


Тэгэхээр энэ дээр Гадаад яам анхаарч ажил зохион байгуулж ажилламаар юмуу гэж надад тийм ойлголт төрсөн. Тэнд 10 мянган хүн ингэж тэд нарын хүүхэд нийлээд удахгүй 10 жилийн дараа 30, 40 мянга болоод эхлэнэ. Аягүй бол тэнд манай гол улс орны маань цаашид нь хөгжүүлж авч явах ирээдүйн сэхээтнүүд маань тэнд хүмүүжиж, бойжигдоод ирдэг, тэгтэл сэтгэл асар дундуур байдаг, энд ерөөсөө болдоггүй, бүтдэггүй амьтад л цуглараад үлдчихсэн юм шиг тийм ташаа ойлголт байдаг юм. ОХУ-ын өрийн асуудлыг 250 саяыг тэрнийг тодорхой хэдэн хүн төлж байна гээд аваад идчихсэн, бараг өгөөгүй юм байх. Тийм ташаа ойлголттой явж байдаг. Тэгээд төрийн албан хаагчид бол авилгал авдаг, жип унадаг л хүн. Тэгэхээр энэ дээр ЭСЯ-наас улиралд юмуу, ядаж сард зохион байгуулалттайгаар, тэндэх ард иргэдийг цуглуулж, уулзаж, монголынхоо хөгжил, дэвшлийн талаар Монгол улс орондоо болж байгаа аль сайн сайхан, өөдтэй зүйлийг бас ярьдаг болмоор байна. Тэгэхгүй бол манай энэ хэвлэл мэдээлэл гэж нэг хогийн хэрэгсэл шиг юм боллоо шүү дээ. Интернет яваад орно, ерөөсөө нэл хүн муу хэлсэн, хов жив. Өөр юу ч байхгүй. Хүн авах юм байхгүй. 


Тэрний эсрэг Гадаад яам өөрийнхөө ажил функцид оруулаад бас бид олгой хагаравч тогоон дотроо гэдэг шиг хэрүүл маргаан, хов жив нь энэ дотроо үлдчихээд гадагшаа аль болохоор бас нэг жаахан өөдрөг байвал яасан юм бэ? тэрэн дээр их анхаарч ажилламаар юм шиг санагдсан.


Дараа нь, мэдээж хэрэг олон янзаар олон нам, эвсэл гээд явж байна. Хүн очоод уулзахаар тэгээд л хүн муу хэлээд байдаг. Нэг төрийн байгууллагын хүнтэй ч байдаг юмуу оччихоод манай тэр тийм, энэ ийм гээд л. Ерөөсөө монгол хүн монгол хүнээ л муу хэлээд байдаг гаднын хүнд. Энэ асуудлыг жаахан цэгцэлж гадагшаа мэдээлэл цацах асуудлыг энд Гадаад яам ч гэсэн сэтгүүлч нартайгаа ёс зүйн талаар, ер нь Монгол улсын гадаад бодлогын талаар гадагшаа ямар мэдээллээ цацах вэ, ямрыгаа энэ дотор үлдээх вэ гэдэг тал дээр бас жаахан дотоодынхоо хэвлэл мэдээллийн, интернет дээр сууж байгаа улсуудтай ажил зохион байгуулмаар санагдсан. Их эвгүй ойлголттой байна лээ. Ер нь асар буруу юмыг, дандаа уруудсан сэтгэлээр. Гоё асуулт асуучих юм байх даа гэсэн чинь нэг ч тийм хүнд хэрэгтэй юм асуугаагүй, харамсалтай нь.


Дараа нь, Вьетнам улс хөгжихдөө түмпэн зөөгөөд байсан юм, Москвагаас, түмпэн, эвхдэг ор, шанага, коршок гээд. Тэгсэн дандаа нөгөөдүүл чинь өнгөт металлыг нь түүгээд ачаад байсан юм байна лээ. Элчин сайдтайгаа нийлчихээд Вьетнам улсыг хөгжүүлэх гээд. Манай Элчин сайд нар гэж нэг л том том юм ярьсан, яахав дээ цөмийн зэвсэг юм хум байдаг л байх, тийм юманд орох л байх, тэртээ тэргүй бидний аятайхан буудчих винтовтой ч биш, байсан ч байгаагүй ч. Ер нь гол нь улс орноо хөгжүүлэх асуудал бол бид нарын өмнө их чухал. Ялангуяа Европ, Америк, Япон гээд энэ улс оронд дэлхийн хөгжил дэвшлийг харуулсан технологийн олон улсын том том үзэсгэлэнгүүд болдог, үзэсгэлэн яармагууд. Тэрэнд ЭСЯ тэр чигээрээ оролцож тэндээс мэдээллүүдийг, авлагуудыг цуглуулж, контактийг бий болгож, гадаад яам өөрийнхөө дэргэд маш том мэдээллийн сантай болмоор байна. Энэ чиглэлээр ЭСЯ-нд ажиллаж байгаа ажилтнууд яамандаа тайлан бичдэг, чухам юу хийж бүтээв, ямар шинээр техник технологийн мэдээллийг олж авав. Манайд алга байна шүү дээ. Бидний энэ дотор байгаа хөгжил дэвшил чинь дэлхийн хөгжлөөс тэс өөр. Болж байгаа ч юм алга, ярьж байгаа юм нь ч гэсэн их жаахан юм ярих юм. Тэнд хүнд шал өөр юм яриад байдаг. 


ЭСЯ-н дээр харж байхад хэдэн Их Хурлын гишүүдийг угтаж авсан, гаргаж өгдөг ажилтай. Ерөөсөө гол хийж байгаа ажил. Тэрнийгээ их том ажил хийж байна гэж ойлгодог. Олон улсын өчнөөн үзэсгэлэнгүүдээр орсон технологийн. Тэнд ер нь манай яамнаас, ЭСЯ-аас очоод сонирхож байгаа сайд би хараагүй. Огт хараагүй. Манайх гадаад харилцаа нэг их улс төрийн том үйл ажиллагаа явуултал хаа байсан юм. Орос, Хятадтайгаа л аятайхан байвал. 


Тийм учраас илүү их монголын эдийн засгийг анхаарч, монгол улсын хөгжлийг илү их анхаарч, тэр лүү гадаад яам өргөн цар хүрээтэйгээр орж, мэдээллээр хангах, бизнес эрхлэгчдийг, энэ тодорхой эдийн засгийн яамдуудыг хангаж өгөх. Мэдээж Элчин сайд нь тэнд толгойлж байгаа шүү дээ, яамаа. Ойлгомжтой. Тэгээд хэдэн хүн бүр хийх юмаа олж ядаад, байж сууж ядаад байж байдаг юм байна лээ. Хийж байгаа ч юм байхгүй. Тийм учраас жаахан өргөн цар  хүрээтэй ажиллаад эдийн засаг, нийгмийн асуудал дээр их анхаарал тавибал яасан юм бэ?


Дараачийн асуудал, хүүхэд, залуучуудын боловсролын асуудал байна. Манайд хуульч, эдийн засагч хангалттай болчихоод байна, менежер гурав бол. Юу л байна тэр. Хэнд ч хэрэггүй. Гэтэл ерөөсөө инженер, техник технологийн инженерийн чиглэлээр ерөөсөө залуучууд сурахаа больчихсон. Гэтэл өнөөдөр ганц хэрэгтэй юм инженер хэрэгтэй байна шүү дээ. Өнөөдөр монгол улсад ажил хийнэ гэхээр ерөөсөө нэг ч инженер алга байна, бүх салбарт аваад үзэхэд. Тэр битгий хэл мэргэжлийн ажилчин хүртэл алга байна, монголд. Ажил хийх гэхээр маш хүнд, аж ахуйн ажил. Гаднын хүн авчирч замаа тавиалчихаад муусайн хятадуудаар зам тавиулсан гээд загнана нэг хэсэг нь. Өөрсдөө тавьдаг хүн байхгүй, чаддаг ч хүн байдаггүй. Тийм учраас инженерийн тал дээр залуучуудад гадаадад ажиллаж байгаа залуучуудыг уулзаж, тэр лүү их түлхэж, тэр лүү их илүү анхаарч боловсролоо нэмээчээ гэдэг тал дээр бас ажил зохион байгуулмаар байна.


Дараа нь, мэргэжил эзэмшүүлэх асуудал. Гадаад яамаар дамжуулж зөвхөн бид нар дээд сургууль гээд байх юм байхгүй. Европын холбооны улсад зөндөө л техник мэргэжлийн курсууд, сургуулиуд байна шүү дээ. Тэрэнд маш олон хүн залуучуудыг хамруулж явуулах асуудал дээр их анхаармаар байна. Маш яаралтай. Бидний өнөөдөр улсаа хөгжүүлье гээд яриад байдаг, мэргэжилтэй ажилчин, албан хаагч байхгүй бол яаж улс орон хөгжих юм. Хөгжих үндэс байхгүй шүү дээ. Тийм учраас Япон, Англи, Америк, Герман гэсэн хөгжчихсөн оронд маш сайн ажилчид бэлдэж авах, мэргэжлийн өндөр түвшний инженерүүдтэй болж авах. Энэ дээр их түлхүү анхаарч ажиллаж өгөөчээ гэж хүсэх гэсэн юм яамнаас.


Н.Энхбаяр:
-Ингээд Амаржаргал гишүүний тавьсан Монгол Улсын цөмийн зэвсгээс ангид байх тухай хуулийг хэрэгжүүлэх талаар өнгөрсөн хугацаанд хийсэн бодитой ажил үр дүн, цаашид төлөвлөж байгаа арга хэмжээний талаар Засгийн газарт асуулга тавьсанд Гадаад хэргийн сайд Мөнх-Оргил албаны бусад хүмүүс хариуллаа. 


Одоо бид Их Хурлаас та бидний хэлэлцэж баталсан хууль тогтоолын эцсийн найруулгыг сонсох ёстой. 


Чингис хааны нэр, Чингис хааны хөргийг хэрэглэх тухай, Чингис хааны нэр, Чингис хааны хөргийг ашигласны төлбөрийн тухай хуулийн төслийг төсөл санаачлагчид нь буцаах тухай УИХ-ын тогтоолын эцсийн найруулгатай холбогдуулж санал хэлэх гишүүд байна уу? Байхгүй бол Хуулийн төсөл буцаах тухай УИХ-ын тогтоолын эцсийн найруулгыг сонссонд тооцлоо. 


Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийг төсөл санаачлагчид нь буцаах тухай УИХ-ын тогтоолын эцсийн найруулгатай холбогдуулан санал хэлэх гишүүд байна уу? Байхгүй бол Хуулийн төсөл буцаах тухай УИХ-ын тогтоолын эцсийн найруулгыг сонссонд тооцлоо. 


Тогтоолын хавсралтад өөрчлөлт оруулах тухай УИХ-ын тогтоолын төслийг төсөл санаачлагчид нь буцаах тухай УИХ-ын тогтоолын эцсийн найруулгатай холбогдуулан санал хэлэх гишүүд байна уу? Байхгүй бол Тогтоолын төсөл буцаах тухай УИХ-ын тогтоолын эцсийн найруулгыг сонссонд тооцлоо. 


Засгийн газрын гишүүнээр ажиллаж байсан зарим хүмүүст тэтгэлэг олгох тухай УИХ-ын тогтоолын эцсийн найруулгатай холбогдуулан санал хэлэх гишүүд байна уу? Байхгүй бол Зарим хүмүүст тэтгэлэг олгох тухай УИХ-ын тогтоолын эцсийн найруулгыг сонссонд тооцлоо. 


Даатгалын тухай хуульд өөрчлөлт оруулах тухай хуулийн эцсийн найруулгатай холбогдуулан санал хэлэх гишүүд байна уу? Байхгүй бол Даатгалын тухай хуульд өөрчлөлт оруулах тухай хуулийн эцсийн найруулгыг сонссонд тооцлоо.


Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулгатай холбогдуулан  санал хэлэх гишүүд байна уу? Байхгүй бол Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн найруулгыг сонссонд тооцлоо.


Ингээд өнөөдрийн нэгдсэн хуралдаанаараа бид Засгийн газрын мэдээллийг сонслоо, мөн УИХ-ын хэлэлцэж баталсан зарим тогтоол, хуулийн эцсийн найруулгыг сонслоо. Хуралдаан өндөрлөснийг мэдэгдье. Гишүүд сайхан амарч, шинэ жилээ сайхан угтаарай.

СОРОНЗОН ХАЛЬСНААС БУУЛГАСАН:

ХУРАЛДААНЫ НАРИЙН БИЧГИЙН ДАРГА Ц.НАРАНТУЯА

